


КьилерУчредитель:
Агентство информации и печати 
Республики Дагестан
Главный редактор 
Х. А. Шамилова                                     J-dag@mail.ru
Редакционная коллегия: 
заместитель главного редактора 
С. Х. Булгаева                                      sulgi65@mail.ru
Ответственный секретарь 
Н. М. Керимова                                 kerimk@mail.ru 
Редактор русского выпуска 
Г. Х. Асадулаева               musaeva_gulnara@mail.ru
Редактор аварского выпуска 
Б. Ш. Мухидинова                             bahu4y@mail.ru
Редактор даргинского выпуска 
П. Г. Вагидова                        vagidova.2024@mail.ru
Редактор кумыкского выпуска 
П. Х. Хайбуллаева                         bike-1970@mail.ru
Редактор лакского выпуска 
А. Ю. Абдурахманова                        delia25@mail.ru
Редактор лезгинского выпуска 
Н. Н. Ибрагимова           shikhnabieva1981@mail.ru
Редактор табасаранского выпуска 
C. М. Исрафилова                          suvaynat@mail.ru
Корреспонденты: 
А. Тажудинова
В. Ратенкова
Р. Бакидов
Заведующий редакцией 
С. М. Гамзатова 
Художественный редактор 
Г. А. Курбан-Адамова                     guleymat@mail.ru
Адрес редакции и издателя:
367018, Республика Дагестан, 
г. Махачкала, пр-т Насрутдинова, 1а.
j-dag@mail.ru
Журнал отпечатан в типографии: 
ГАУ РД Издательский дом «Дагестан». 
г. Махачкала, пр-т Насрутдинова, 1а.
Телефоны редакции: 
65-00-36, 65-00-37, 65-00-39, 65-00-40.
Официальный сайт
журнала «Женщина Дагестана»: 
женщинадагестана.рф
Дата выхода в свет 25.06.2024 г.
Формат бумаги 70 х 100 1/16. 
Объем: 5,5 усл. печ. л.
Заказ № 0605. Тираж (3767) 713 экз.
Журнал для семейного чтения. Издается с 1957 г.
Выходит на аварском, даргинском, кумыкском, 
лакском, лезгинском, русском, табасаранском 
языках один раз в два месяца.
Свидетельство о регистрации СМИ ПИ 
№ ТУ05–00429 выдано Управлением Федеральной 
службы по надзору в сфере связи, информаци-
онных технологий и массовых коммуникаций по 
Республике Дагестан.

Арт-директор - Моллакаев М. Ю. (MagHazar)
Фотограф - Курбанов Б. Д.

Тавзар
Муаллимвал уьмуьрдин рехъ я

Блогосфера
«Ана вуч хьана, Махач?»

Театр
Сегьнедал яшамиш хьана кIанда!

Литературадин чин
Зун эвленмиш тахьай мад са югъ

Кеспидин устад
Гьахъ къулайди жедайди туш

Меденият
Секинвал авачир Секинат

Литературадин чин
Туькьуьл гьакъикъат

Музей
Алатай девирдиз кам

СВО
Вири гъалибвал патал!

Тавзар
Уьмуьр мани гваз

Уьмуьрдин агьвалатар
Вучиз, диде?

Хизан
«Зун  гьар са декьикьада бахтлу тир»

Медени инсанар
Уьмуьрдин макьам

Сагъламвал ва гуьрчегвал
Иервал квелай гатIунзава

Post scriptum
Мода и стиль
Советы художника-модельера
на лето и осень 2024 года

Советы психолога
Дать уйти, чтобы вырос!

Круг чтения
Что мы читали?
Что сегодня читают подростки?

Философия жизни
Имрам Мусаханов

2.

6.

10.

14.

16.

20

23

26.

30. 

34.

38.

42.

47.

50.

54.

57.

58.

61.

На обложках:
I –Зарема Гасанбекова
III– Работа Азиза Сулейманова



1

3 / 2024

Хамис Шамилова,
кьилин редактор

Ингье чи виридан вил алай югъни алукьна. Куь гъиле цIийи жуьреда акъатнавай 
«Дагъустандин дишегьли» журнал ава. Чна ребрендинг тухвана ва цIийиз акъат-
навай журналдин презентация тухуниз гьазур жезва. Журналдин неинки кIалуб 
дегиш хьанва, гьакIни адан манадикни са бязи дегишвилер кутунва. ЦIийивал ана 
ава хьи, чи журналар, абур, за квез лугьун чахъ ирид ава, сад ваъ – гзафбуру фи-
кирзавайди хьиз – ва абур Дагъустандин ирид чIалалди акъатзава. Гила лагьайтIа, 
и ирид журналдиз гьардаз вичин кьилдин «чин» хьанва. 

ЦIийи рубрикаярни арадал атанва: «Психологдин меслятар», «Юристдин мес
лятар», «Деб ва къайда» ва масабур. Жилдинал ва журналдин къенепата реклама 
гудай мумкинвал хьанва. И карди журнал алай девирдихъ галаз камкамуна аваз 
физвайди къалурзава. Мадни чахъ журналдин видеоверсияни ава, ам чна РГВК 
«Дагъустан» телекомпаниядихъ галаз санал гьазурзава.  Журналдин кIалуб авай-
далай бицIи хьанва – ам рекье авайла жувахъ галаз къачуз, масадаз пишкеш ийиз 
ва гьукуматдин маса регионра яшамиш жезвай багърийриз, дустариз почтадай 
рахкуриз регьят жеда. 

Лугьун хьи, чи журналдиз вичин адетар, къайдаяр, мурадар, вичин кьисмет ава 
– гьа халисан дишегьлидиз хьиз! Чун и чIавалди авай хъсанвилер хуьз ва алай де-
вирди чи вилик эцигзавай цIийивилерни кухтаз алахъзава. 

Редактордин гаф

Хъсан рехъ хьурай!

Ваз хъсан рехъ хьуй,
«Дагъустандин дишегьли»!

Чи аялар пара алакьунар авайбур я, абуруз 
чпин бажарагъар уьмуьрдиз кечирмишиз 
куьмек гана, пакагьан чпин кеспи хкягъиз 
регьят жедайвал авуна кIанда 

Зарема
Гьасанбегова

Чаз виридаз чи уьлкведа образовани-
дин къурулушдиз ва жемиятда  педагогдин 
 тIварцIиз гьикьван еке фикир гузватIа 
чизва. Чакай гьар сада са чIавара мектеб-
да кIелнавайди я – мектебдин къайгъуй-
рихъ галаз чун чи аялар ва хтулар себеб 
яз вири уьмуьрда танишбур яз амукьзава. 
И мукьвара Президент Владимир Путина 
законодательный Собранидиз муаллимдин 
кеспидин нуфуз хкажунин рекьяй текли-
фар гана. 

Эхь, серенжемар и рекьяй кьиле ту-
хун лазим я, ва, шак алачиз, педагогдин  
кIвалахдин ад хкажун лазим я. Амма гьа
къикъи краралди и кIвалах гьикI кьиле 
тухвана кIанда? Гьукуматдин идарайри 
муаллимдин пеше гьуьрмет авайди, виле 
авайди авун патал вуч авун лазим я? Мек-
тебда муаллимдин азад  хьайи чкадал цIийи 
кас конкурсар кьиле тухуналди кьабулиз 

жедайвал ва муаллимдин чка виридалайни 
хъсан муаллимрал гьалтдайвал вуч авуна 
кIанда? 

И суал чна еке тежриба авай, мектебдин 
месэлаяр лап хъсандиз чизвай педагогдиз, 
Махачкъаладин 57мектебдин тербиядин 
рекьяй директордин заместитель Зарема 
Гьасанбеговадиз гана.

– И суалдиз за яргъарилай жаваб гуда. 
Зун СулейманСтальский райондин Кур-
хуьре муаллимбиологдин ва мектебдин 
директордин хизанда хайиди я. Зи буба 
Шихбуба Шихсаидович гьамиша зун па-
тал кьакьан чешне хьайиди я, гилани гьакI 
я. Ам муаллимпедагог, дерин чирвиле-
рин иеси, аял рин руьгьдин гъавурда авай 
психолог ва милайим инсан я. Зун патал 
кьилинди вуч тиртIа лугьудани за квез? 
Зи буба йикъан кьиляйкьилиз педагог, 
тербиячи тир – ада кьуру ва икрагь ийидай  

Тавзар

Муаллимвал
уьмуьрдин рехъ я
Гьасанбегова Зарема Шихбабаевна – республикадинни шегьеррин кон-
курсрин жюридин член, школада кIелзавай аялрин культурадинни 
марифатдин жигьетдай кьиле тухузвай программайрин модератор, 
Госдумадиз депутатар ва Россиядин Президент хкягъдай сечкийрин 
штабдин председатель я. Ам Дагъустан Республикадин образовадинни 
илимдин Министерстводин,  Дагъустан Республикадин жегьилрин кра-
рин рекьяй Министерстводин, Дагъустан Республикадин культурадин 
Министерстводин, «Гъалибвилин волонтерар» ВОД ДРО-дин Председа-
телдин, Дагъустан Республикадин тIебиатдин ресурсрин ва экологиядин 
Министерстводин ва Махачкъала шегьердин образованидин Управлени-
дин патай дипломрин, грамотайрин ва чухсагъулдин чарарин сагьиб я. 

несигьатар кIелдачир, ваъ! Адаз ахьтин 
гафар ва чешне жедай мисалар чидай хьи, 
абур аялрин рикIелай  уьмуьрлух алатда-
чир. Жавабдарвал, регьим, а патал алай-
дан дердидикай хабар кьун, намусдин ми-
хьивал, чирвилерихъ ялун, виликди фин 
– ингье гьа ихьтин ерияр кутуналди ада 
вичин ученикарни, чунни, вичин веледар, 
тербия ламишдай. Гаф кватай чкадал лу-
гьун, чи хизанда вири аялрикай муаллимар 
хьана.

Чи пешедин нуфуздикай рахайтIа, чун 
гьарда вичин хийир вилик кутазвай девир-
дин инсанар я, эгер мектебдин муаллимди 
юкьван дережадин пешекардилай анжах 
са гьал артух мажиб къачуз хьайитIа, же-
гьилди вири юкIарчипIер яна, пул гзаф 
къведай маса пеше хкягъда. Гьайиф хьи, 
къе авай кар я: вузар акьалтIарай жегьил, 
педагогдин пеше къачуна, жуьребажуьре 
салонриз кIвалах ийиз физва – ана муал-
лимдин мажибдилай са шумуд гъилера 
артух тир дуллух къачуз жезва. Идалайни 
гъейри, ам са жуьрединни ФГОСри, ах-
тармишна кIани дафтарри, муаллимрихъ 
авай кьван алава везифайри инжикли 

ийи дач. Мадни за алава хъийин – муаллим-
вал – им кьетIен уьмуьрдин рехъ я. И рекьи 
вун анжах са вичел машгъул хьун тIалабза-
ва. Идалайни гъейри, къенин муаллимдиз 
вичи тарс гузвай аял ерли аквазвайди туш 
лагьайтIа, гьам дуьз жеда: герек авачир 
планри, таблицайри, отчетрини чарари 
адан кенеф квадарнава. Муаллимди неин-
ки чирвилерни тербия гун лазим я, гьакIни 
ам аялриз ам вичин агьвалдин дережадал, 
кеспидал рази инсан язни акун лазим я 
эхир.

Зарема Шихбабаевнадихъ галаз суьгь-
бет ийиз хуш я, адаз чна ийизвай ихтилат-
дин вири месэлаяр, кIанпун лап хъсандиз 
чизвайди аквазва. Чун суьгьбетдик квай 
арада са шумудра аялри кабинетдин ракIар  
ахъайиз, адаз са гьихьтин ятIани суалар 
гузвай, телефондини геренгерен ихтилат 
юкьвалай атIузвай. Завучдин гьар са де-
кьикьа къайгъуйрив, везифайрив, жаваб-
дарвилив ацIанвайди тирди, адан гаф, адан 
меслят, кар гзафбуруз лазимбур тирди ак-
вазва. 

Зарема Шихбабаевнади цIийи мектебда 
тербиядин кIвалах гьикI кьиле тухузватIа, 
гьадакай ихтилатна:

– Алай вахтунда зун Гь. ЦIадасадин 
 тIварунихъ галай НИЯЛиИдин ФГБУдин 
аспирант я, за халкьдин сивин яратми-
шунра поэзиядин эсеррикай диссертация 
кхьизва. Вучиз заз и кар важиблуди яз ак-
вазва? Вучиз лагьайтIа, фольклор халкьдин 
милли адетар хуьдай такьат я ва тербия гу-
нин карда адахъ пара еке метлеб ава. Гьа са 
чIавуз за тербия гунин рекье алай девир-
дин цIийи технологияр ишлемишунихъни 
метлеб авайди инкар ийизвач. 

Тербия гунин карда кьилинди ам я хьи, 
герек, аялрин кьилера «пичIи» чкаяр 
амукь  тийин. Зи бубади лугьудай: эгер чна 
чи аял рин кьилера хийир авай ва къени 
тербия тун тавуртIа, ана зарар авай, чIуру 
крари чка кьада. Гьавияй за дидебубайриз 
лугьузва: аялриз азад вахтар амукьдайвал 
ийимир, абур са квел ятIани машгъул ая! 
Месела, спортдал, рикI алай къени крарал, 
къугъунрал. Къуй аялар музыкадин тар-
сариз фирай, спортдин секцийра вахтар 
акъудрай, рушар гъилин крарал машгъул 
хьурай, иеси авачир гьайванар патал чкаяр 
туькIуьрна, абурун къайгъударвал авурай. 
Месела, Гарри Поттерракай кIелунал рикI 
алайбурун клубар тешкил авурай ва икI 
мад ва мад.

Зун исятда кардик кутазвай образова-
нидилай алава яз  чирвилер гунин кон-
цепцидин терефдал алайди я. Чи аялар 
пара алакьунар авайбур я, абуруз чпин 
бажарагъар уьмуьрдиз кечирмишиз куь-
мек гана, пакагьан чпин кеспи хкягъиз 
регьят жедайвал авуна кIанда. За мек-
тебда 2003йисалай кIвалахзава ва жуван 
тежрибадай акурвал, чирвилер гунинни 
тербия гунин месэлар садсадахъ галаз 
сих алакъада авайбур я. Гуж тавуна, кьуру 
несигьатар кIел тавуна, къени гьакъи-
къи, чпин рикI алай крарал желб авур 
аялриз пака кеспида агалкьунар къазан-
мишиз, жемиятда чпиз лайихлу чка кьаз 
регьят жеда.

Вичин хсуси азад вахтуникай ихтилат 
кватайла, Заремади ахьтин азад вахтар 
вичихъ ерли авачирди лагьана. Пуд велед, 
чIехи кьве хва студентар, руш 9классдин 
ученица я,  кIвалахдикай азад йикъара 
образовательный центрада зегьмет чIуг-
вазва. Идални алава яз, ада Москвада, 
Тюменда, Хабаровский крайда яшамиш 
жезвай аялар патал лезги чIалай онлайн

тарсарни гузва. Дидед чIалар чирунин  
гьалдикайни ада икI лагьана:

– Чи республикада дидед чIалар чирунин 
гьал лап къурху кутадай дережада ава. Гзаф 
мектебра дидед чIаларин тарсарин кьадар 
лап тIимиларнава – им чIал михьиз квада-
рунин рехъ я. Зун чIалахъ я: жуван чIалаз, 
дувулриз, адетриз вафалу инсандикай вири 
патарихъай тамам инсан хкатда, чирвилер 
гунин стандартрикай рахадайла, и кар фи-
кирда кьун лазим я.

Чна яргъалди ихтилатар авуна: ада сеч-
кийрин комиссияда вичин кIвалахди-
кай, Каспийскдин флотилияди мектебдиз 
гузвай куьмекрикай, аялрикай, абурун ди-
дебубарикай… Эхирдай Зарема Шихбаба-
евнади лагьана: «Заз Муаллим гафуни да-
мах кутуна кIандай! Гьа им дуьзни жедай!»

Суьлгьият Булгаева 

Махач?»

– Интернетда блог кардик кутадай 
фикирдал Куьн гьикI атайди я? 

– Им лап фад, 10 йисалайни вилик  хьайи 
кар я. За соцсетра жуван профилда за-
рафатдин гъвечIигъвечIи шиирар чап 
ийиз хьана. Абуру чпел фикир желб ийиз 
гатIунна. И кар акур зун викIегь хьана, му-
кьвалмукьвал кхьиз, профилдиз акъудиз 
гатIунна. Ахпа гъвечIигъвечIи гьикаяй-
рал элячIна. Гьа им публицистикада зи 
алахъунрин эвел хьана. За гьикаяяр чара-
рин жанрда кхьизва – вири патал кхьизвай 
чарар, таквадай инсанриз кхьизвай чарар… 
Гьа икI «Къацу бапIах» («Зеленая ушанка») 
тIвар алай зи аватарни, зунни машгьур 
 хьана.

– Ихьтин блог кьиле тухунихъ вуч 
метлеб ава? Куь мурад вуч я – жув къа-
лурун, машгьур хьун? Ва, мадни, Квез ида 
вуч гузва?

– Виртуал майданра за кьиле тухузвай 
кIвалахдин кьилин мана адакай ибарат 
я хьи – зун жуваз анжах телевизордай 
акваз вай марагълу ва машгьур инсанрихъ 
галаз таниш жезва, гьа ина чун гьатта дус
тарни жезва. Амма зун кьасухдай са нихъ 
галаз ятIани герек касдихъ галаз таниш 
жезвайди туш, дуьшуьшдай жезвай крар 
я.Ихьтин танишвилерикай, за чуьнуьхдач, 
заз зи уьмуьрда хийирни жезва.Зи цIийи 
танишвилер себеб яз, заз кIвалахни, къа-
занжи къачудай мумкинвилерни хьана.

Ихьтин интервью, ихтилат икьван гагь чна гьеле авурди туш. Амма 
Дагъустанда виридалайни машгьур блогердихъ галаз суьгьбет кьиле ту-
худай вахт фадлай алукьнава. Махач Абдуллаева вичи арадиз гъанвай 
«Махач, че стало?» («МЧС») («Ана вуч хьана, Махач?») каналда, вичин 
жегьил, рикIиз чими чин чуьнуьхна, аватардал кьилел къацу бапIах 
алай аялдин – «Кьибледин парк» мультфилмдин игитдин - шикил эциг-
навай. 10 йисан вахтунди каналди зурба машгьурвал къазанмишнава, ам 
кхьей бурун кьадар къанницIуд агъзурдалай виниз хьанва. Ихьтин рекъе-
мар блогрин гзаф авторар патал анжах акакь тийидай мурад я.

«Ана вуч
          хьана,

– Блогердиз вичи кхьизвай гафарин 
далдадихъ чуьнуьх жедай мумкинвал ава. 
Куьнени жуван чин «Къацу бапIахдин» 
шикилдихъ кIевзава. ИкI авунин хъсанвал-
ни писвал куькай ибарат я? 

– Чеб виридаз чир хьана кIан тушир, ре-
гъуьвал авайбуруз икI авун регьят я, къулай 
я. Вуж ятIа чириз кIандайбуруни подпис-
чикрин сан артухарда. Зи адетдин шикил-
диз вирида фикирни гудачир жеди, гьа са 
чIавуз мультикдай къачунвай шикилди са 
вучтин ятIани сирлувал арадиз гъизва.

– Жувакай ихтилат авуртIа жедачни? 
Куь аватардин кьулухъ галайди вуж ятIа, 
чи журнал кIелдайбурузни чир хьана кIан-
дай.

– Зун Каспийск шегьерда хана, чIехи 
хьайиди я, зи дидебуба ЧIарада райондай 
я. Каспийскдиз зи буба Дуьмдуьз механи-
кадин заводдиз инженервилиз ракъурай-
ди тир, дидедини ана саки яхцIур йисуз 

кIвалах авуна. За 7 нумрадин гимназия 
акьалтIарна, ахпа ДГУдин финансрин-
ни экономикадин факультетдик кIелиз 
экечIна. Кьведпуд йисуз ЧIарада рай-
ондин пенсийрин фондуна отделдин на-
чальниквиле кIвалахна. Амма заз и кеспи 
са акьван хуш тушир. Зун жуван рикIиз 
кIани кIвалахдихъ къекъвез хьана, ингье 
блогрин майданда за жувал фикир желб
на, заз иниз атана кIвалахун теклифна. 
Алай вахтунда за Аваррин театрда пресс
службадин начальниквиле кIвалахзава ва 
«Манияр лугьузвай ЧIарада» кIватIалдин 
пиарслужбадани кIвалахзава, жуьре-
бажуьре министерствойрин заказралди 
яшайишдин видеороликар туькIуьрзава. 
Амма виридалайни сихдиз за и рекьяй 
Дагъустандин культурадин министерст-
водихъ галаз кIвалахзава.

– Куьне жуван хсуси уьмуьрдикай са 
гафни лагьанач эхир. Аквазвайвал, Квез и 



8

Дагъустандин дишегьли

кар са акьван хуш туш, амма чи кIелчий-
риз чириз кIандай… Квехъ хизан авани?

– Дуьз я, заз жуван хсуси уьмуьрдикай 
лугьуз кIандач. Квез кьилди чинеба лу-
гьун хьи, зун фадлай эвленмиш хьанвай-
ди я, чахъ хва ава, алай йисуз ам мектеб-
диз фида. Зи пабни ЧIарададай я, амма ам 
за жува хкягъайди я. Зун бахтлу я. Гьа им 
бес я!

– Блог тухун патал пара вахтар серф 
авуна кIан жедани?

– Блогар кIелизни гьикьван вахтар серф
заватIа, гьакьван вахт блог гвайдани серф
зава. Няниз са 5 декьикьада ацукьда вун, 
экв мус хьанатIа ваз  хабарни жедач. Зун зи 
кеспидал рази я. За кхьей пос тарикай чIехи 
пай гьа ацукьай са геренда, «метIел» кхьен
вайбур я: маршруткада, таксида, кафеда, 
учирда акъвазнавайла… Гьа икI зи машгьур 
персонаж Аркадий арадиз атайди я…

– Кавказвидиз хас тушир тIвар вучиз 
къачурди тир?

– За Агьмедрикай, Къурбанрикай, Гьа-
жийрикай кхьидайла, и тIварар алайбурун 
кефидик хкIадай, Аркадий хьайила, садаз-
ни хъел атанач, гьа са чIавуз вири гъавур-
да авай: Аркадийни, чун вири хьиз,  чиди, 
чкадинди я.

– Чатра  гагь-гагь арадиз къведай къал-
макъалрай Куьн гьикI экъечIзава?

– Блокдиз вегьезва, атIузва чи алакъа. 
Са гафни лугьун тавуна, гьуьжетрик экечI 
тавуна, агалзава. ГьакIани уьмуьрда чIуру 
крар, гьарайэвер тIимил авач, интернет-
дайни абур акун куьз герек я?

Виртуал майдан – им халис, гьакъикъи 
майдан я. Блогда вун анжах жуваз хуш авай 
крарикай, инсанрикай рахана кIандач, 
вуна ви постар кIелдайдаз гьуьрмет авуна, 
адан гуьгьуьларни кваз кьуна туькIуьр-
на кIанда. Ви патарив ваз таквазвай мил-
лионралди инсанар гва, гьардахъ вичин 
къилихар, кьисметар, чпин фикирар, хсу-
си  уьмуьр авайбур я. Къал акъудиз алахъ-
завайди акурла, адан кьил кьуна кIандач, 
блокдиз вегьена тада. Течидай аккаунтдин 
кьулухъ галайди вуж ятIа, ваз чизвач. Чаз 
соцсетрин майданра арадиз къвезвай че-
тинвилерни пара аквазва. Са гъвечIи га-
фунилай гьакъикъи уьмуьрда мусибатдин 
крар арадиз къвезвай дуьшуьшарни ава. 
Ихьтин крариз рехъ гана кIандач!

– Блогдик кьил кутаз кIани цIийи кас-
диз Куьне гьихьтин меслят гудай?

– Неинки блогрин майданра, гьакI-
ни маса гьихьтин кIандатIани майданра, 
яратмишунра вун эвелниэвел масадаз 
ухшарди тахьун лазим я. Къуй вун, кхьей 
затIунал ви тIвар алачтIани, чир жедайди 
хьурай. Ингье, за, месела, чкадин нугъват-
дал, гьатта жегьилрин рахунриз хас гъа-
латIарни кваз, кьасухдай грамматикадин 
къайдаяр чIуриз, жуван зарафатдин пос
тар кхьизва. Интернетда гзафбуру гьа икI 
кхьизва, гьакI зи игит Аркадияни кхьизва. 
Амма зун шит ихтилатривай, эдеб авачир 
гафаривай яргъа жезва.

– Дуьз я, и кар зазни акуна. Гьатта 
Дагъустанда лап вини кIарариз акъатна-
вай, цIай квай агьвалатрикай кхьидайла-
ни, Куьне адаз зарафатдин рангар язава, 
элекьарзава, гьа идалди чуьруькриз рехъ 
акъат тийидайвал ийизва. Филологар 
фадлай гъавурда акьунвайди я: Аркадийдин 
тIварунихъай кхьизвай «Къацу бапIах»-
дин «савадсуз» блогер хъсан марифат, 
чирвилер авай медени кас я. Куьне Куь чир-
вилер, тежриба гьикI виликди тухузва?

– Мад сакIани. За жуваз вири чизва лу-
гьудач, амма гьелелиг жува ийизвай кар-
дин еридал зун рази я. Виликдай хьиз, аш-
къиламиш яз амач, гьатта постар куькай 
кхьида лугьуз, кIеверани гьатзава. Масабу-
рун малуматрикай рахуниз, жуьребажуь-
ре «цIай квай» агьвалатрал подписчикрин 
фикир желб авуниз мажбур жезва. И карди 
заз зи модератор Мадинади куьмек гузва. 
За адаз лазим азадвал ганва – адахъ вичиз 
куькай кIандатIани кхьидай ихтияр ава.

– Квез гьи блогерар хуш я ва вучиз?
– Чеб вужар ятIа чизвай Дагъустан-

дин журналистрин, Тимур Мегьамедован, 
Мегьамед Бисавалиеван, Марат Лугуеван 
блогар хуш я. Абур чпин хсуси хатI авай, 
кхьинрин къайда хуьзвай, жуьребажуьре 
агьвалатрикай чпин хсуси вилерай, фи-
кирдай къимет гуз жедайбур я. Дуьньядин 
дережада машгьур блогеррин арада заз 
Рамзан Кадырован, Дмитрий Медведеван, 
гьа Собчаканни, блогар хуш я. Абурун пос
тари кIевиз ванерда, амма  чи блогерриз за 
артух гьуьрмет ийизва.

– Куьне иллаки, эвелни-эвел, вуж патал 
блог кьиле тухузвайди я?

Дагъустан – 
виридалайни гуьрчег 
Дагъларин уьлкве я

Блогосфера 

– Заз гьикI авай, зи постар асул гьи-
сабдай зи таяри кIелзавайди хьиз, амма 
ахпа чир хьайивал, зи подписчикрин арада 
жуьребажуьре яшарин инсанарни ава, гьа 
гьисабдай «Дагъустандин дишегьли» жур-
налда кIвалахзавайбурни.

– Блогеррин арада бягьсдин алакъаяр 
авайди яни, ва я туштIа, куьн вири сад-
садахъ галаз дустар яни?

– Бягьсинин кар авач. Чун чахъ галаз 
алакъада жезва, дустар туштIани,  вирида 
садасадаз гьуьрметзава. Марагълу пост 
акурла, адакай менфят къачуз жедани ла-
гьана, хабар кьазва, жуван чиниз къачудай 
ихтияр авани лагьана жузазва, а малумат-
дин автор, блог гьим ятIа, делил гузва.

– Гележегдикай Куь фикирар гьихьтин-
бур я? Вад йисалай Квез куьн гьина аваз 
аквазва?

– За пакагьан йикъакай фикирдайди 
туш, хьайивал жеда лугьузвайбурукай я. 
Белки кьисметди заз идалай еке са къул-
лугъ теклифин. Гьикьван юкIварчипIер 
ягъайтIани, Аллагьди гайивал жедайди я!

– Дагъустандин дишегьлийрикай куь 
фикирар гьихьтинбур я?

– Чи дишегьлияр виридалайни хъсан-
бур, рикIиз чимибур, иербур, чIагайбур, 
Кавказдин маса дишегьлийриз ухшар ту-
ширбур я – гьа им абурун кьетIенвал я! Да-
гъустан – виридалайни гуьрчег Дагъларин 
уьлкве я, Россиядин виридалайни марагъ
лу чка я!

Виолетта Ратенкова

Зи вири уьмуьр, гьиссер, 
капан кьулал хьиз,   
та перде агал жедалди 
сегьнедал ала…

Зинаида Чавтараева



11

3 / 2024Театр

Алай вахтунда Зинаида Чавтараевадин 
яратмишунрин «гьебейра» жанрайрин, 
суьретрин, манайрин жигьетай жуьреба
жуьрбур тир ролар ава: Шекспиран пьесай-
рин игитар Джульеттадин  ва Офелиядин 
(«Ромео ва Джульетта», «Гамлет»), Ф. Г. Лор-
кадин «Бернарда Альбадин кIвал» тамаша-
дай Аделадин, Б. Рамазанован «Алцурарай 
муьгьуьббат» пьесадай Бахудин ва сегьне-
дин гзаф маса къаматар ава.

Зинаидади  гъвечIи чIавалай иердиз ма-
нияр лугьудай ва ада, гзаф рушари хьиз, ар-
тистдин кеспидикай хиялар ийизвай. 

Тамашачийрин гафарай чир хьайивал, 
Лакрин театрдиз мукьвалмукьвал ша лу-
гьуз теклифзавайди я. Чна вичикай ихтилат 
ийизвай Зинаида неинки гуьрчег акунар 
авай дишегьли ва иердиз дидед чIалал ра-
хазвай артист я. Адахъ зурба бажарагъ ава, 
ада тамамарзавай ролар рикIел аламукь
дайбур, таъсир ийидайбур, гьакъикъибур я. 
Ам алай сегьнедал кьиле физвай вакъиаяр 
чIалахъ ийидайбур, рикIик, руьгьдик хкIур-
дайбур жезва. Жегьил ятIани, ада  вичихъ 
галаз кIвалахзавай юлдашрик мадни хъсан-
диз зегьмет чIугун патал ашкъи кутазва, 

иллаки мукьвара сегьнедал атанвай артис
тар патал ам хъсан чешне я. 

– Зун лап рикIивай шад ийизвай кар ам 
я хьи, театрдиз кIвалахиз жегьил артистар 
къвезва. Абур сегьнедал ашукьбур, артист-
вилин пешедал кьарубур я. Зун патал им лап 
важиблу я, вучиз лагьайтIа, жувни къени 
кваз сегьнеди ашкъи кутазвайди яз ама. Те-
атр гьамиша вичивич цIийи хъийизвай са 
тан хьтин затI я, – лугьузва Зинаидади.

– Куьн патал театр вуч я?
– Театр – чи уьмуьрдин гьакъикъи ши-

кил я. Константин Станиславскийди лагьа
най: «Эгер театрдихъ анжах машгъулардай 
везифа авайди тиртIа, белки, адал акьван 
зегьмет чIугун герекни къведачир жеди. 
Амма театр – уьмуьрдин чин къалурдай 
искусство я».

– Мадни ада лагьанай: «Театр вешалка-
дилай гатIун жезва»…          

– Зун Станиславскийдин гафарал рази я. 
Театр тек са труппани режиссер туш. Те-
атр – им художникар, костюмерар, эквер 
гузвайбур я… Еке, садсадахъ галаз къай-
дада аваз кIвалахзавай инсанрин кIватIал 
я, гардеробда кIвалахзавайбурулай эгечIна, 

Сегьнедал
яшамиш хьана 

кIанда!
Лакрин Э. Капиеван тIварунихъ галай гьукуматдин музыкадинни дра-
мадин театрдин актриса, РД-дин Лайихлу артистка, Халкьарин арада 
кьиле фейи Милли театррин фестивалдин «Дишегьлидин виридалайни 
хъсан роль» лишандиз лайихлу хьайи Чавтараева Зинаида Лакрин те-
атрдиз 18 йиса авай жегьил руш яз атайди тир. Махачкъаладин музы-
кадин училищеда кIелзавай студент рушаз труппадиз манияр лугьузвай 
артистар лазим тирди чир хьайила, аниз фенай ва гьасятда кIвалахал 
кьабулнай. Вичин сифте роль – «Муьгьуьббатни накъвар» тамашада 
Къумухдай тир Патиматан роль – тамамарайдалай кьулухъ адакай 
театрдин вилик-кьилик квай артисрикай сад хьанай.

билетар маса гузвайбурал кьван. Тамаша-
дин агалкьун садни хкат тавуна абурун ви-
ридан кIвалахдин еридилай аслу я.

– Бес актерар вучтин инсанар я?
– Абур регьятдиз чпин кефидик хкIадай 

ва адетдинбур тушир инсанар я. Чи девирда 
театрдин актер хьун анжах са шартIуналди 
мумкин я – эгер рекьидай чIавалди ам сегь-
недал кьару яз хьайитIа. Сегьнедал алайла, 
вуна ви рикIелай ви яшайишдин месэла-
яр, гьакIни амай вири крар алудна кIанда. 
Гьар са актер – гьамишалугъ ученик я, чун 
датIана жуван ролар хуралай чирзавай ксар 
я. Гьар гъилера чун сегьнедал силисчидин 
вилик физвайди экъечIзавайди я, кьилин 
суду – тамашачи я. За жувавай жузазва: 
театр кIан туширдавай ана кIвалах ийиз 
хьун  мумкин яни? За жуваз жавабни гуз-
ва – мумкин туш! Вун ви кеспидин вилик 
рикIин михьивилелди жавабдарди хьун ла-
зим я. Эгер актердихъ агалкьунар аватIа – и 
кардин себеб ам вичин кеспидал ашукь хьун 
я. МасакIа лагьайтIа, «адетдин» маса инсан-
дикай актер жедайд туш, адавай сегьнедал 
къугъваз жедач.

– Фаина Раневскаяди мукьвал-мукьвал 
лугьудай: «Заз «къугъвада» гаф хуш туш. 
Къумар къугъваз жеда, тIамаяр къугъваз 
жеда. Сегьнедал яшамиш хьана, уьмуьр 
тухвана кIанда».

– Фаина Георгиевна гьамиша гьахъ я. 
Роль вуна ви рикIяй чIугун тавуртIа, вуна ви 
игитдин уьмуьр кечирмиш тавуртIа, вавай 
адан роль тамамариз жедач. 

– Жуван рикIиз хуш тушир ролар тама-
марай дуьшуьшар хьанани?

– Эхь, гьелбетда. Амма за абурун тIва-
рар кьадач. Бязи чIавара гьа ваз хуш тушир 
ролри вун агалкьунрив гъида. ИкI дуьньяда 
маш гьур тир артистрин кеспидани жезвай-
ди я.

– Хиве яхъ, тамашадин арада гафар ри-
кIелай алатай вахтар хьайиди яни?

– За фикирзавайвал, икI гьар са артист-
дин уьмуьрда хьайиди я.

– КIевяй гьикI экъечIзава?
– Вири хьиз. Гъилегъил аваз гафар жува 

туькIуьрзава.
–  Сегьнедал алай чIавуз квез эвелни-эвел 

куькай къурху жеда?
– Коронадин азардикди начагъ хьайида-

лай гуьгъуьниз заз сегьнедал ван квахьиз 
кичIе я. Гьелелиг зи кьилел ахьтин кар 
атанвач. Амма кичIевал зак кумазма.

– Сегьнедал халис, сегьнединбур тушир, 
накъвар атана ишехьай дуьшуьшар хьана-
ни? Лап гьа кьуна акъвазариз тежедай на-
къвар…

– Пара… Накъвар гьерекатдихъ, къу-
гъунихъ галаз алакъалу жезвайди я, нагъв 
атун шартI туш. Театрдин зурба режиссер 
НемировичДанченкоди лагьайвал, сегьне-
дал зун  жуван хсуси дердер рикIел хтана 
шехьзвайди туш. Зун жува роль тамамарза-
вай игитдин гьиссерин гъавурда дериндай 
акьуна, адан гьал тамашачидизни акун па-
тал ишехь завайди я. Зун сегьнедални гьа-
къикъивал хьана кIани ксарикай я. Анжах 
арист ахмакьди хьиз такурай. Завай кIевиз 
хъуьрезни, ишехьизни жеда, амма им тIе-
бии жуьреда кьиле фин лазим я, герек, ихь-
тин гьалар тамашачидивни агакьин. Сегь
недал зун яшамиш жезва. Сегьнедал хкаж 
жедайла, за жув Зина яз ваъ, Джульетта, 
Офелия, Адела яз гьиссзава…

– Квез комедия, трагедия, я тахьайтIа 
драма хуш яни?

– Драма ва трагедия. Гьикьван къамат де-
ринди хьайитIа, гьакьван хъсан я.

– Режиссер – залум яни ва я демократ?
– Режиссер, зи фикирдай, залум хьун ла-

зим я, актерриз инсаф тийидайди, вучиз 
лагьайтIа, режиссердилай нетижа аслу я. 
Гьа са чIавуз ам гьар са актердин гъавур-
дани акьуна кIанда, адаз яб гуз чир хьана 
кIанда. Репетицийрин вахтунда артистдиз 

вичин бажарагъ раиж ийиз чирзавайди ре-
жиссер я.

– Тамаша куьтягь хьана, тамашачийри 
капар ягъзавайла, квез цуьквер багъишдай-
ла, квек гьихьтин гьиссер акатда?  

– Зун жуван тамашачийрилай амачир 
 кьван рази жеда. Гьар тамашада залда 
ацукь навайбур гьар жуьре жеда. Гьар са та-
машачи вичин кьатIунрай сегьнедихъ галаз 
алакъада жезва. Тамашзавайдахъ галаз ра-
хадай, адаз са вуч ятIани лугьудай мумкин-
вал хьуни зав жув бахтлуди яз гьиссиз тазва. 
Къаб алай, айгьамдин «чIал», сегьнедин чIал 
арада аваз завай жуван тамашачийрихъ га-
лаз рахаз жезва. Гаф атай чкадал лугьун хьи, 
чна гьам лак, гьам урус чIалал тамашаяр 
сегь неламишзавайди я. Тежрибади къалур-
завайвал, гьа им дуьз карни я.

– Гзаф артистри лугьузвайвал, гьатта 
Раневскаядини хиве кьазвалдай, тамаша 
куьтягь хьайидалай кьулухъ артистдиз 
йифиз ахвар къведачалда. Квез гьикI я?

– Гьа гьакI. Чун жуван гримеркайра 
геж далди ацукьна жеда, кофе, чай хъваз, 
къугъ вай спектаклдикай, ролрикай их-
тилатар ийиз, писхъсан веревирд ийиз 
ацукь на жеда. Идалай гуьгъуьниз вун ви пе-
шедиз  гьавайда татанвайдан гъавурда акьа-
да. Зани сегьнедал гьавайда кIвалахзавайди 
туш. Завай жув бахтлу инсан я лугьуз жеда.

– Куьне куьн бахтлуди яз анжах сегьне-
дал гьиссдани?

– Ваъ, зун патал театрдихъ пара мана 
ава, амма уьмуьр вири театрдикай ибарат 
туш. Аллагьди чун акI халкьнава хьи, чун 
гьарма сад жуван хизан, ярдуст хьунихъ 
муьгьтеж я.  

Месела, сегьнедин артистдин бахт адан 
кеспидин жуьребажуьре терефрикай 
ибарат я. Яни, ада дерин ва марагълу ро-
лар тамамарна кIанда, чара инсанрин 
алем рин, кьисметрин ва гьиссерин ше-
рикар хьана кIанда, тамашачийрин патай 
разивал, кIанивал, хуш майилар къазан-
мишна кIанда, вахъ галаз кIвалахзавай 
юлдашрин патайни гьуьрмет къазан-
мишна кIанда, жуван пешекарвал хкажна 
кIанда, машгьур тамашайра ва фестивалра 
иштиракна кIанда.

Хизан лагьайтIа артист дишегьлидив 
мукьва ксарин патай кIанивал, къайгъу-
дарвал агакьзавай чка я, четин макъамра 
рикIдуркIун къачудайбур, гьевеслу ийи-
дайбур хизанда авай ви багърияр я эхир. 
КIвал – къулайвал, архайинвал, четинви-
лериз дурум гун патал цIийи къуватар гу-
дай чка я. Зун патал пешединни хизандин 
месэлар пайгарда хьунихъ кьетIен важиб
лувал ава. Хизандин ва дустарин патай 
къени ва руьгь кутадай майилар авай чIа-
вуз ви илгьамди цавариз лув гуда, ваз мад-
ни хъсандиз кIвалах ийиз кIан жеда. Хизан 
ви гъавурда авай чIавуз ваз четинвилерай 
экъечIиз регьят жеда, вуна вун бахтлуди 
яз, жуван къуватрихъ агъанвайди яз гьисс 
ийида.

– Хсуси уьмуьрдикай вири авайвал лу-
гьуз кIандани?

– Ваъ. Алатай девирда советрин кино-
динни театрдин артистар са гьихьтин 
ятIани сирлу алемда авайбур тир. Садазни 
абурун хсуси уьмуьрдикай са гафни чида-
чир. На лугьуди, абур чилел ваъ, са гьина 
ятIани цаварал яшамиш жезвайбур я. Ар-
тистри чун анжах гьейран ийидай. Алатай 
30 йисан къене масакIа хьана – артистри 
чпин хсуси уьмуьрдин агьвалатар виридаз 
раиж ийиз гатIунна. Артистрин хизан-
рикай, тухумрикай телевизордай къалу-
риз, газетжурналра кхьиз башламишна. 
И кардикайни виридан рикI хкIуна, гьа 
жигьетдай зазни и кар хуш туш. Зи вири 
уьмуьр, гьиссер, капан кьулал хьиз,  та 
перде агал жедалди сегьнедал ала…

Виолетта  Ратенкова 

Зун ахварай аватна. Пайгар гьар са касдиз хас тирвал, зи зегьле фена. Сятдин дуьм
дуьз 8даз за спикердивай сугъул интервью къачун лазим тирди рикIел хтана, рикIиз 
гузвай азабар, себеб авачир хьтин къалабулухар анихъ авуна. 

Незвайди бегьем жакьунни авунач, къагьведини кана, кIвачерик кацни акатна, 
адан нарази «мяв»дизни яб гана, шуьткьуьн тавунвай са вуч ятIани алукIна, зун 
 кIваляй къецихъди акъатна.

Къецихъ – пакама, амма йифиз ухшарди. Каспийск шегьерди хух гьикI ийизватIа, 
ван къвезва. Ксус, зи играми шегьер, зи бахтуни, мад, гъанач.

Экв малум жезвай шегьерда агьалийризни чпин крарал геж жезвай. Сада духтурха-
надиз вичин анализар гваз гьерекатзавай. Муькуьди аниз  анализар кьабулун патал 
физвай (къуй адаз, и къени инсандиз, анай илим патал важиб авай са вуч ятIани жа-
гъурай ва адаз вичин тIвар гурай).

Мягьтел жедай кар я, гьа и арада зал садсадахъ галаз  фадлай такунвай пуд таниш 
дуьшуьш хьана.

Пудни гьарма сад са жуьредин инсанар я, амма гьарда гьа са суал гузва:
– Гьеле паб гъанвачни? Квел вил ала?
И суалдиз гьихьтин жаваб гудатIа, заз чидач:
А) Жув кIамаш хьиз такун патал.
Ва я: 
Б) Суал гузвайдакай кIамаш тавун патал.
Адет яз, за гьа эвелан жаваб хкягъда. И гъилерани за икI жаваб гузва: «беме, икI

акI, субай я ман, хайидалай кьулухъ гьахьтинди я».
Инсанар гьар жуьре я, жаваб вирида гьа са жуьреда кьабулда – хъверна, икI меслят-

на: «Гежел вегьемир, гъваш паб», икI лагьана, мад ам са кьадар вахтунда зи уьмуьрдай 
квахьда.

Зун дагъустанви я эхир, зи 35 йис хьанва. Им акI лагьай гаф я хьи, са низ ятIани зи 
язух къвезва, са вуж ятIани и кардал нарази жезва, са вуж ятIани заз шаклувилелди 
килигзава. Заз гьикI ава, эгер за са вуж ятIани машиндин чархарик кутунайтIа, заз 
икьван суалар гудачир: «жедай кар я, дагъустанви тушни» лугьудай.

Зун спикердин патав агакьна ва диктофон кардик кутурла, заз суьгьбет ийизвайди 
дишегьлийри кьуршахар кьунай Дагъустанда авай вири тренеррин арада ам вирида-
лайни бахтсузди тирди чир хьана.

– Са чемпион рушни завай арадиз акъудиз хьанач! Садни!, – лугьузвай ада. – Бес са 
гьихьтин ятIани хъсанвал за жуван гъилик квай спортмен рушариз авуна кIандачни? 
Дуьз яни? Дуьз я! ГьакI хьайила, за жуваз гаф ганва: за абур гъуьлуьз гуда. Гаф кватай 
чкадал хабар кьан: вун эвленмиш хьанвани?

ЧIалахъ жедай са таб авуна кIандай чкадал, заз къайи гьекьер акъатна, зун каби-
нетдай экъечIна катна. Интервью къачуз хьанач лугьуз, гьелбетда, редакторди зи ду-
ван ийида, амма мад сусан ихтилатар арадал аватдалди, гьа икI хьунални зун рази я.

Хтана агакьна жуван кIвализ. Тадиз жуван вад лагьай гьавайдиз хкаж хьана, 
 кIвализ гьахьна, ракIар куьлегдал агална, «субайди инсан туш» лугьудай ихтилатар 
ва «ваз дидени буба хтулар авачиз таз кIанзава» лугьудай туьгьметар рикIелай алудда!

Зун эвленмиш 
тахьай мад са югъ

Амма, лугьудайвал, Кьисметдиз зарафат вуч ятIа чидай затI туш. Эгер ам зарафат 
ийиз эгечIайтIа, акъвазариз хьун мумкин туш. Кьуд лугьудай гьавада зал къунши 
дуьшуьш хьана. Са 10 йис я ам зал икI лугьуз гьавалат жез: «Ви, стха, 30 йис хьанва. 
Паб гъана кIанда, вахтар я, ахпа четин жеда». 

И гъилера ада зи рикIел са чIавуз за жуван квартирада ремонт гъиле гьикI кьунай-
тIа, гьам хкана. А вахтунда ада вичин папаз икI лагьанай кьван:

– Русиказ свас жагъанва, ам ашукь хьанвай руша лагьанва: «КIвал къайдадиз та-
гъанмаз, зун ваз къведач». Гьавиляй ам кIвалел алахънава, батареяр дегишзава, 
цIийи обояр алкIурзава. 

– Вагь, рушан гьаясузвал аку! – лагьана къуншидин папа, ада фена и ихтилат вичин 
къуншидиз ахъайна.

– Вагь, рушан акьуллувал аку! – шад хьана лагьана, адани пуд лагьай гьавада авай 
къунши дишегьлидиз ихтилатна.

Абуру лугьузвай свас захъ авачиз ингье са шумуд йис алатнаватIани, ара физ къун-
шийри мягьтел хьана садасадаз суалар гузва: « А 45 нумрадин кIвале яшамиш жез
вай усалда свас мус гъидайди я?».

За, гьелбетда, къуншидин тариф авуна, вуна вижевай къундарма чIагурнай, яраб 
икьван чIавалди ам камерадиз къачун патал Аллен Вудидиз хабар вучиз хьаначтIа, 
лагьана. Къуншиди хъверна, зун секин туна.

Эхир зун зи кIвализ гьахьна, галатнавай, ахвар тахьанвай заз ксуз кIанзавай. Ксай-
ла, мад вуч лугьун, ахварай заз акурдини ЛАП ГЬА МЕЖЛИС хьана.

Акъвазнава зунни зи свас, яб гузва чаз лугьузвай меслятриз: хва хьайила гьихьтин 
тапанчи гьинихъ элкъвена ядатIа, гьинай а тапанчи, вични ужуз къиметдай, маса 
къачудатIа. Ахпа микрофондихъ къе экв жедалди зал дуьшуьш хьайи таниш атана ва 
ада хабар кьазва:

– Паб гьеле гъанвачни? Квел вил ала?
Зун ахварай аватна. РикIе гьамишан, бине авачир хьтин къалабулух гьатна. Амма за 

адав жуваз азаб гуз тунач, за адаз геж тавуна ихьтин суалар гана:
Уьмуьрдин макьсад куькай ибарат я? Лагь, вуч ятIа уьмуьрдин мана? Вучиз вуна за-

кай гьамиша зарафатар ийизва?
Идалай кьулухъ зи рикIиз са тIимил регьят хьана. 

Руслан Бакидов 

И агьвалат, эвелдилай 
эхирдал кьван цавай 

къачунвай къундарма я. 
ГьакI хьайила, ихтилат 

физвай ксар гьакъи-
къатда авайбур туш. 

Иллаки къунши. 

Марина Ежова

   Гьахъ
къулайди
      жедайди
         туш

Гьамиша хсуси къуватрик умуд кутадай, четин гьи месэла гьялиз хьайи-
тIани, ам дериндай веревирд ийидай и дишегьлиди анжах аялриз талукьбур 
тушир агьвалатрайни карчивилелди кьил акъудзава, гьа са чIавуз вичин хи-
вяйни жавабдарвал акъуд тийиз, чи региондиз хас тир аялвилиз ва етим-
вилиз талукь месэлаяр гьялзава. Дагъустандин жемиятдик секинсузвал 
кутазвай месэлайрин тIварар ачухдиз кьуналди, ада вичел журналистрин 
фикирни желбзава, вучиз лагьайтIа, ада чуьнуьх тийиз гьакъикъатда чка 
авай гьаларикай лугьузва. Бязи чIавара адет хьанвайвал гаф къекъуьр таву-
на, авайвал лугьуз экъечIзавай аялрин омбудсмен Марина Ежова гьахъ гьа-
миша къулайди хьун мумкин туширдахъни кIевелай инанмиш я. Къе Марина 
Ежова «Дагъустандин дишегьли» журналдин редакциядин мугьман я.

- Марина Юрьевна, аялрин омбуд-
смендин везифаяр четин, жуьреба-жуь-
ре терефрин, вичин лап яцIариз гьахьун 
тIалабдай кеспи я. Ина юристдин, социо-
логдин ва психологдин чирвилер аваз хьун 
лазим я. Квез чиз, гьикI я? 

– Алай вахтунда гьукуматди садра-
ни тахьай хьиз аялар патал пара крар 
кьиле тухузва: мектебар, вилик туху-
дай центраяр эцигзава, кванториумар, 
ИТклубар кардик кутазва. Са гьина 
ятIани гьелелиг абур авачтIани, Интер-
нетда тумкьил авачир кьван порталри-
кайни ктабханайрикай, мастерклассри-
кай менфят къачуз жезва. КIанзавайди 
чирвилер къачудай ашкъи хьун я. Амма 
са кар ава, гьа ашкъи, кIелдай, чирвилер 
къачудай ниятар жегьилрихъ къверда-
вай тIимил жезва. Чна капиталистрин, 
гьар са куьниз пулунин, къазанжидин 
кьадардалди къимет гузвай, общество 
патал хийир авай са квел ятIани маш-
гъул хьун кIамашвиляй гьисабзавай не-
сил арадиз гъанва. Йисаралди чирвилер 
хкажунал алахъун, тежриба къачун, ви-
ликди фин – ибур куьз я, эгер «блогер» 
лугьудайда, за шарчин акьул аваз, мил-
лионар къазанмишзавай чIавуз? Килиг 
къе чаз кьуд пата гьихьтин «пешекарар» 
аквазватIа: са кас са цIуд пешедин иеси я, 
виридаз са вуч ятIани «чирзава», са юкъуз 
са цIуд серенжемда иштиракзава. Им гьи 
пешедай карчи хьурай? Аялар лагьайтIа – 
ингье гьа ихьтин муаллимри гайи тарса-
рин нетижа къалурзавай гуьзгуьяр я. 

– Малум тирвал, хизандинни аялрин 
ихтиярар хуьзвай уполномочнидин ап-
паратдиз гьар йисуз ругудвишел кьван 
агакь на арзаяр къвезвайди я. Им патав 
гвай регионрив гекъигайла, кьве гъилера 
артух я. Аялрин яшайиш пайгарди та-
хьунин кьилин  себеб куькай ибарат я? 
Чкадин гьукумди аялдин ихтиярар чIу-
рай дуьшуьшриз лазим къайдада фикир 
гузвани? Асул гьисабдай квез гьи жуьредин 
арзаяр къвезва?

– Авайвал лагьайтIа, 650 арза – ибур 
чарчел кхьена гъизвай арзаяр я, 2023йи-
суз чаз 1447 касдилай арзаяр атанвай. 
Арзачийрин чIехи пай чеб зи кьилив 
атана, дердидикай суьгьбет ийизвай-
бур я, имни чаз ихтибар ийизвайвилин, 
чак умуд кутазвайвилин лишанни я, чи 
региондиз хас адетни: къуншийриз, му-
кьвабуруз чир тежедайвал, атана ваз 

чпин четин месэладин патахъай суьгь-
бет ийиз ва. Арзаярни гьар жуьрединбур 
жезва: «вилик квай сиреда ацукьарзавач 
зи аял» лугьудайбурулай эгечIна, аял-
диз зулум авуна, залан тахсиркарвилер 
хивез аватанавайбуралди, аял вичин 
чандиз къаст ийидай чкадал гъайи дуь-
шуьшралди. Гзафнигзаф диде бубайри 
аялриз сиф те нубатда лазим авай шейэр, 
дарманар кьадарсуз багьа хьанвайдакай, 
набут аял хуьдай шартIар, дагълух район-
рин хуьрера гуьтIуь профилдин пешекар 
авачирвиликай арзаяр ийизва. 

Гьукум гъиле авайбурукай рахайтIа, 
абурни и месэлайриз гьар жуьре килиг-
зава: са гьина ятIа четинвиле гьатнавай 
хизан рикIелай алатна, арза агакьайла, 
тадиз куьмекна, ам кIевяй акъудзава, ма-
сана къуллугъчидилай аслу тушир, гья-
лун мумкин тушир четинвилер ава ва 
икI мад. Кьасухдай къанунар чIурзавай 
дуьшуьшарни жезва. Месела, са районда 
аялар пара авай дишегьли вичин аялри-
кай магьрумна, ам дидевилин ихтиярри-
кай атIана, са маса касдиз аялрин къаюм-
вилиз тIвар яна, адани аялриз къвезвай 
пособияр вичиз къачуз хьана.  Нубат-
дин гъилера чарар туькIуьриз МФЦдиз 
фейи ла, и дишегьли аялрин халис диде 
туширди дуьздал акъатна. Тахсир квай-
далай кар къарагъаруниз мажбур хьана. 

– Четин гьалар авай хизанар - абурун 
месэлаяр гьялун чпин хиве авай идарай-
рин къуллугъчийрин кьилин тIал я. Ихь-
тин хизанрин патахъай аялрин омбуд-
сменди гьихьтин серенжемар кьабулзава? 
Я дидедин, я бубадин патай зулумдик ака-
тай аялдин ихтиярар хуьн патал, куьне 
гьихь тин серенжемрикай менфят къа-
чузва?

– Четин хизанар гьар жуьрединбур 
жезва . Са гьина ятIани чара хьунар, эмен-
ни, аялар паюнин месэла арадал ават-
нава, и чIавуз аялар дидединни бубадин 
кьисасдин алатиз элкъвезва. Аялар нив 
гумукьзаватIа, ада абуруз къвезвай посо-
биярни, алиментарни къачузва эхир. Ая-
лар и крар акваз хажалатдик бедлем жез-
ва. Папазни гъуьлуьз «виликанди» лугьуз 
жеда, амма дидени буба «виликанбур» 
жедач эхир. Са маса хизанда пияниска ва 
я байгьушчи буба ава, сана хизан а кьа-
дар кесибдиз дуланмиш жезва хьи, аялриз 
фикир гудай вахт ана амукьзавач. Муькуь 
дуьшуьшда, акси яз, а кьадар девлет ава 

хьи хизанда, аялар, вилер алахьна, гьая-
сузвилерал машгъул жезва: спортдай са 
кьве турнирда гъалибвал къачурла, ви-
чикай Тайсон хьанвайди хьиз къекъвез-
ва. Ингье адакай халис тахсиркар жезва. 
Гьар са дуьшуьшда кьилдин жуьредин 
серенжемар кьабулна кIанда. Иллаки 
аял яшарилай жаван яшарал элячIзавай 
девирда гьар са аялдив кьетIен жуьреда 
эгечIна кIан жезва.

Уполномочнидин кIвалахда къадалай 
виниз яшайишдин, марифатдин, яратми-
шунрин рекьерай проектар, программаяр 
авайди я. Месела, «За чимивал багъишза-
ва» программади  аялриз чпиз хата ава-
чир, пулсуз, рикI аладардай мярекатар 
теклифзавай, яш тамам тахьанвайбурун 
винел куьчейра гуьзчивалдайвал, пеше-
кар педагогар желб ийидай программа-
яр ава. Им, авайвал лагьайтIа, няниз геж 
куьчейра къекъвез, кар авачиз шегьер-
да инаана авай аялар акун патал кьиле 
тухузвай кар я. Ихьтин чи кIвалахдарар 
няниз жаванар кIватI жезвай чкайриз 
физва, абурувай вучиз кIвале авайди 

туштIа хабарар кьазва, квел ина машгъул 
жезватIа чирзава, эгер куьмек кIандай 
гьалар аватIа, куьмекни гузва: лазим-
вал аваз хьайитIа, кIвалинбурухъ галаз 
мес лят хъийизва, са вуж ятIани махсус 
центрадиз туькIуьрзава ва икI мад. Мад 
чи «Дидебубаяр» тIвар алай  проектди  
хъсандиз кIвалахзава – адан майдан-
ра чна дидебубайрихъ галаз суьгьбетар 
ийиз ва. Абуруз чпин аялрихъ галаз рахаз, 
ихтибарлу алахъаяр туькIуьриз чирзава, 
сад садан гъавурда акьаз куьмекзав. Ги-
лан девирдин жаванар масадбур я эхир, 
гаджетри тербия гузвайбур я. Милли 
адет рин, къайдайрин гъавурда авачир-
бур я. 

– Аялрин омбудсменди яшайишдин 
рекьяй кIвалахзавай гьи идарайрихъ га-
лаз алакъаяр хуьзва? Куь кIвалахдихъ и 
жигьетдай агалкьунар ава лугьуз жедани?

– Чун гъавурда акьурвал, аярихъ га-
лаз алакъада авачир месэлаяр уьмуьр-
да чеб авай затIар туш. Чна гьукумдин 
вири дережайрин идарайрихъ галаз са-
нал кIвалахзавайди я, ихтиярар хуьдай, 
хатасузвилин, общестенный ва диндин 
идарайрихъ галаз. Идара гьим хьун вуч 
ава, заз кIанзавайди аялриз куьмек авун 
я. Агалкьунрикай рахайтIа, вирида чпин 
хиве авай серенжемар дуьздаказ кьиле 
тухузвайтIа, аялрин омбудсмен кIвалах 
авачиз амукьдай. Къаюмвилин идарай-
рини сагъламвал хуьдай къурулушди 
чпин крар къайдада аваз кьиле тухузвай-
тIа, куьмекдихъ къекъведай са касни 
амукьдачир.

– Палестинадинни Израилдин ара-
да акъатнавай чуьруькди миграциядин 
месэлаяр генани хци авунва. Маса регион-
ри хьиз, Дагъустандини Газа сектордин 
яшайишдин дараматар, духтурханаяр, 
мектебар Израилдин бомбайри барбатI 
авуна, ажиз хьана катзавай палестин-
вийрин пара кьадар хизанар кьабулна, 
ферикъатнава. Палестинадай атанвай 
аялар чи республикадин шартIарив гьикI 
кьазва? Аялрин омбудсмендин вилик и ре-
кьяй гьихьтин мсэлаяр акъвазнава?

 – Палестина – им гьар са инсандин ри-
кIиз гъам гузвай месэла я. ООНдин Гене-
ральный секретарди къенин Газа дуьнья
да виридалайни гзаф аялар кучукнавай 
сурар я лагьанва. Лугьун ада авунва, амма 
и беябурчивилел ва исанфсузвилел эхир 
эцигун патал ийизвай крар аквазвач. 

шартIар туькIуьрнава. Республикадин 
кьил Сергей Меликова и крар вичин хсуси 
гуьз чивилик кутунва. 

– Инсандин инсанвилин ерияр… Куь 
 кIвалахда кьилинди гьа и шартI я лагьай-
тIа жедани?

– За инал Ф. Достоевскийдин гафар ри-
кIел хкида: «Масадан дердидикай хабар 
хьун инсандин уьмуьрдин кьилин макь-
сад я».

И жигьетдай Дагъустанда кIвалах 
ийиз регьят я, ина инсанар регьимлубур 
я, чарадан хажалат жуванди хьиз ри-
кIив  кьадайбур я, куьмек гуз гьазурбур 
я. Чи кIвалахда гьа ихьтин ерияр вири-
далайни важиблубур я. Ихтилат аялдин 
кьисметдикай физ хьайитIа, къуй тек са 
аялдин кьисмет хьурай, рикIин эвердиз 
яб гунихъ  еке метлеб ава. Ам вуч патал 
гьерекатда авайди ятIа, зун а кардин гъа-
вурда лап дуьмдуьз ава… 

Айшат Тажудинова

Газада гьар ругудирид декьикьада аял 
рекьизва. Уполномочнидин кьилин вези-
файрикай сад гьа ихьтин ягъунар кьиле 
физвай чкайрай аялар къутармишуни-
кай ибарат я. Ругуд йис я чна Сириядай-
ни Иракдай аялар къутармишна хкиз, 350 
аялдин уьмуьр кьиникьикай чна хвена. 
Дяведин махсус серенжем гатIунайда-
лай гуьгъуьниз чна агъзурралди аялар 
кьиникьикай хвенва, абур хата авачир 
чкайриз куьчарнава. Гьа и кар Украина-
дин гьукумдарри чаз къехуьнарзава – гуя 
чна аялар чуьнуьхзава лугьузва. Анжах 
ахмакь да ва я намус авачирда къутар-
мишзавай аялар чуьнуьхзавайбур я лу-
гьуда. Зун ва зи кIвалахдин юлдашар, чна 
тамамарзавай везифаяр себеб яз, Евро-
падин уьлквейрин санкцийрик акатнава. 
Гьа икI, федеральный омбудсмен Мария 
ЛьвоваБелова жавабдарвилиз чIугуна 
дустагъ авун патал Европадин судди ор-
дер кхьенва. И карди чаз хажалат гана 
– чавай аялар женгер физвай чкайрай 
мад ахкъудна, къутармишиз хъижедатIа, 
лугьуз хьана. Гена, Палестинадин аялар 
куьмек авачиз амукьнач. Алай вахтунда 
гъвечIи палестинвийриз чи республи-
када яшамиш хьун патал вири къулай 

Кеспидин устад

Секинвал
авачир
Секинат

Чинин кIалубдиз, рахунин тегьердиз, къекъуьнин еришдиз, хесетдиз, къилихдиз 
ва  маса ерийриз килигна, инсандикай рахадайла, лугьуда: ам вичин бубадал, 
дидедал ва тухумдин маса векилрал атанвайди я. Эгер чна дериндай дикъет га-
йитIа, са бязи инсанрин амалар, хесетар чпин тIварариз килигайбурни жезва. 
Чи макъаладин  игитдин тIвар Секинат я. Секинат – секин къилихдин инсан.
Чна макъаладин кьил яз кхьенвай «Секинвал авачир Секинат» гафар кIелайла, 
гзафбуру суал гун мумкин я: секин къилихдин инсан хьайила, бес ваз ам секин-
вал авачир Секинат яз гьинал акуна? За жаваб гуда: къилихдиз секинди ятIани, 
вичин кIвалахда, общественный крара, хизандин къайгъуйра секинвал авачир 
инсан я ам.

Чи ихтилат Расул Гьамзатован тIва
рунихъ галай Дагъустандин Милли биб
лиотекадин хайи ерияр чирдай ва милли 
литературадин отделдин кьилин библио
текарь, ДРдин культурадин лайихлу 
работник, «Дагъустандин намус ва да-
мах» ордендин сагьиб, центральный ва 
респуб ликадин газетринни журналрин 
мухбир, тешкилатчи, вичикай рахадайла 
Инсан ва Пешекар гафар чIехи гьарфари-
лай кхьиниз лайихлу тир Мусаева Секи-
нат Нурудиновнадикай я.

С. Н. Мусаева 1954 – йисан 15–январдиз 
Ахцегь райондин КьакIарин хуьре диде-
диз хьана. Дагъви руша юкьван школа, 
Дагъустандин культурадинни искусст-
водин училище акьалтIарна. Вичин зегь
метдин рехъ Секината 1974–йисуз А. С. 
Пушкинан тIварунихъ галай Республи-
кадин библиотекадин ерияр чирдай (кра-
еведческий) отделдин библиотекарвиле-
лай башламишна. Гуьгъуьнлай Секинат 
Нурудиновнади, чна винидихъ къейд 
авурвал, республикадин Р. Гьамзатован 
тIварунихъ галай Милли библиотекада 
отделдин кьилин библиотекарь яз кIва-
лахзава. Вичи хкягъай пешедал ашукь 
хьайи, чирвилерихъ къаних С. Мусаевади 
1986–йисуз Дагъустандин государствен-
ный университетдин филологиядин фа-
культетдин библиотекайрин отделение 
заочнидаказ акьалтIарна.

Секинат Нурудиновнадикай рахадай-
ла, къейд ийиз кIанзава хьи, са шумуд йи-
сан вилик ада Алкьвадар Гьасан–эфенди-
дин уьмуьрдин ва яратмишунрин рекьиз 
талукьарна республикадин Милли биб
лиотекада тухвай, гьакIни 2–3 маса мя-
рекатда иштиракун зазни кьисмет хьана. 
Зун адан тешкилатчивилин алакьунрал, 
кIвалахзавай тегьердал гьейран хьана 
амукьнай.

Мадни, Секинат Мусаевади «Лезги га-
зет», «Дагестанская правда» газетриз 
кхьизвай макъалайрихъ галазни зун 
фадлай таниш я. Заз Секинат вахан мух-
бирвилин хатIни гзаф бегенмиш я.

Вичи яргъал йисара «Дагестан» РГВК
да регьбервал гудай жавабдар къуллугъар 
тамамарай, эхиримжи йисара Сулейман 
– Стальский райондин Информагент-
стводин руководителвиле кIвалахзавай 
Камилова Гуллер Айдубековнади вичиз 
фадлай ва хъсандиз чизвай Секинат Му-

саевадикай, хъсан инсан, тежрибалу пе-
шекар яз, заз разивилин хуш гзаф кели-
маяр лагьана.

– За гьеле Махачкъалада кIвалахзавай 
йисарилай зинни Секинат Нурудинов-
надин арада дуствилин, яратмишунрин 
сих алакъа ава, – лугьузва Гуллер Ками-
ловади. – Чна саналди хейлин мярекатар 
тешкилна, кьиле тухвана, эдебиятдин, 
марифатдин, шадвилин мярекатра ишти-
ракна, и кар, дуствилин алакъаяр алай 
вахтундани давам жезва. Гьавиляй за-
вай рикIел гъил эцигна лугьуз жеда хьи, 
Секинат Нурудиновна акьалтIай къени 
къилихдин, ширин мез, ачух рикI авай 
инсан, хиве авай везифаяр намуслудаказ 
кьилиз акъудзавай пешекар, хизандин 
къул хуьзвай мегьрибан дишегьли я.

Г. Камиловадин гафар ван хьайила, 
зи рикIел Дагъустандин халкьдин шаир 
Майрудин Бабаханован «Заз инсанар аку-
на» шиирдин цIарар хтана:

Заз инсанар акуна
Ракъини хьиз нур гудай,
Ризкьи дардаз – фан тике,
Чка дардаз хур гудай.
Зун инанмиш я хьи, чи рикI алай шаир-

ди ихьтин цIарар Секинат Мусаева хьтин 
инсанар акурла кхьенвайди я.

Секинат Нурудиновнадикай, адан кIва-
лахдикай кхьенвай и макъала кIелайла, 
бязибуру лугьунни мумкин я: «Библиоте-
када кIвалах авун четин яни кьван?». За 
жаваб гуда: регьятни туш. Вични респуб
ликадин меркезда Милли библиотекада 
кIвалах авун. Везифаяр гзаф я: кIелчий-
риз лазим, чпиз герек ктабар жагъуриз 
куьмек гун, атайбурухъ галаз хуш раф-
тарвал авун, вахт–вахтунда экспозицияр, 
ктабринни журналрин выставкаяр теш-
килун, машгьур писателрихъ, шаиррихъ, 
культурадин ва искусстводин устад рихъ 
галаз гуьруьшар тешкилун… Вири и 
крар–кIвалахар С. Мусаевадилай алакь-
зава, виниз тир дережада аваз.

Гьелбетда, гьар са кас, гьар са пешекар 
гьихьтинди ятIа, адахъ галаз кIвалахза-
вай касдиз виридалайни хъсандиз чир 
жеда. Ингье Р. Гьамзатован тIварунихъ 
галай Милли библиотекадин хайи ерияр 
чирдай ва милли литературадин отдел-
дин заведующий П. Т. Муртузалиевади 
ганвай характеристикада вуч кхьенватIа: 
«Библиотекада кIвалахзавай сифте йи-

Меденият

къарилай эгечIна С. Н. Мусаевади вич 
чирвилер авай, тапшурмишай кIвалах 
михьидаказ кьилиз акъуддай, зегьмет-
дал рикI алай, дердиникай хабар кьадай 
пешекар яз къалурзава. ада отделдин 
информациядин кIвалахда активдаказ 
иштиракзава, студентрихъ, дипломрин 
кIвалахар кхьизвайбурухъ галаз кон-
сультацияр тухузва, ктабрин выставкаяр 
акъудзава, библиотекадин кIвалахдикай 
ва тухузвай мярекатрикай центральный 
ва региондин изданийриз макъалаяр 
кхьизва… Дидед чIаларин клубдин лез-
ги секциядин руководитель яз, ада ши-
иратдин, музыкадин ва литературадин 
вечерар, машгьур ватанэгьлийрихъ галаз 
гуьруьшар, краеведческий изданийрин 
презентацияр кьиле тухузва… Секинат 
Нурудиновна «Акимов Курбан Халико-
вич» (2008, 2009– йисар), «Гусейнов О. М.» 
(2014–йис) библиографиядин кIвалахрин 
автор я…»

Характеристикадай и  цIарар кIелай–
ла, зун ахьтин фикирдал къвезва хьи,  
гьакъикъатдани, секинвал авачир инсан, 
пешекар я Секинат Нурудиновна.

С. Н. Мусаевадин яргъал йисарин на-
муслу зегьмет РФ–дин культурадин ми-
нистерстводин, и министерстводин куль-
турадин работникрин профсоюздин,  
ДР–дин культурадин министерстводин, 
Р. Гьамзатован тIварунихъ галай Милли 
библиотекадин Гьуьрметдин грамотаяр, 
«Дагъустан Республикадин культура-
дин лайихлу работник» (2002–йис) тIвар, 
«Зегьметдин ветеран» медаль, ватанпе-
ресвилин тербия гунай «Генерал–пол-
ковник М. Т. Танкаев» гьуьрметдин знак 
(2023–йис) гуналди къейднава.

Секинат Мусаевадикай ва адаз ганвай 
наградайрикай рахадайла, алава хъийиз  
кIанзава хьи, алай йисан январдин вац-
ра Милли библиотекада мегьрибан и 
дишегь лидин 70 йис ва ада библиотекада 
кIвалахиз 50 йис тамам хьуниз талукьар-
навай шад мярекат кьиле тухвана. Чими 
ва тебрикдин келимайрихъ, цуькверин 
гзаф кIунчIарихъ галаз санал, мярекат-
дал Секинат Мусаевадив винидихъ тIва-
рар кьурбуралай алава маса наградаярни 
агакьна. Кьилди къачуртIа, анал Секинат 
Нурудиновнадив республикадин «Ватан 
хуьдайди» общественный организация-
дин Союздин ва «Общественное мнение» 

фондунин председатель Гьасангьуьсен 
Абдулжелилова гзаф миллетрикай иба-
рат республикадин вилик лайихлуви-
лерай «Честь и гордость Дагестана» (Зо-
лотой орел) орден, ДРдин культурадин 
работникрин профсоюздин председатель 
М. А. Бутаевади Гьуьрметдин грамота, ДР–
дин педагогрин Ассоциациядин прези-
дент А. Б. Байрамбеговади Чухсагъулдин 
чар, Махачкъаладин Советский райондин 
ветеранрин Советдин председатель А. А. 
Мужаидова грамота, Милли библиотека-
дин дирекцияди пулдин пишкеш вахкана.

РикI алай кIвалахди хьиз, Секинат Ну-
рудиновнадиз гьуьрметлу хизанди, ферли 
3 веледди ва цуьквер хьтин 5 хтулдини ри-
кIин шадвал, руьгьдин таъминвал гузва.

Баркаллу юбилей мубарак авуналди, 
чаз С. Н. Мусаевадихъ элкъвена лугьуз 
кIанзава: вахъ чандин мягькем сагъвал, 
хизанда хушбахтлувал, веледрикай-
ни хтулрикай рикIин динжвал хьурай, 
гьуьрметлу Секинат Нурудиновна»!

Хазран Кьасумов,
РФ–дин журналистрин ва Лезги 

писателрин Союзрин член

Са гьафтедилай бах хтунал шадвалзавай Абидан гуьгьуьлар дегиш хьанвайди ва кIва-
лиз хтайлани са гафни лугьун тийиз, вичиз са къерехдихъай пис–пис тамашзавайди Ха-
нума кьатIанвай. Нянихъ хтайлани ам бахдихъ галаз са келимани раханач, я фуни тIуь-
нач. Хъел квайди чинин чIурувили лугьузвай. Ам столдин кIане, ацукьай чкадал ахварал 
фена. Адан акьал хьанвай вилерин кIаник накъвари кьве гел тунвай. Рак ачухна, кIва-
лиз Рагьман хтана. Адан чина шадвилин гьевес авайди Ханума гьасятда кьатIана. «Ички 
 хъванва», – фикирна ада.

– Саламалейкум, зи багьа инсан! – лагьана, ам, гъилер ахъайна, паб къужахламишиз 
фена.

– Алейкумсалам! Ханума адан хура кьве гъилни акIурна, кьили Абид авай пад къа-
лурна. Чидач ни вуч лагьанватIа, захъай хъелнавай къайдада, гьич фуни тIуьн тавуна, 
ацукьай чкадал ахварал фенва.

Абида садлагьана вилер ахъайна, кьил хкажна, ам кIвалин юкьвал акъвазна куш
кушдал рахазвай дахдизни бахдиз тамашна.

– Ваз ксудай цIийи къайда чир хьанвани, хва? Рагьман хцин къаншарда цуквал ацукь-
на. Вуна дахдиз гъил ядачни? Абида сифте вилер тIушунна, ахпа дахдин яргъи авунвай 
гъил кьун тавуна, шехьиз кIанзавай къайдада пIуз кIватIна, вегьена кьве гъилини дахдин 
гардан чIугуна кьуна. ГьикI хьана, дахдин пагьливан, ви кефияр авачни? Вал ифин алаз 
аквазвач. Вуч хьана? Рагьмана адан пелел гъил эцигна, ахпа аялдин вилерилай авахьза-
вай накъвар гъилин далудалди михьна. Абид са вуч ятIани лугьуз кIанзавай къайдада, 
сифте дахдиз, ахпа, са гафни акъат тийиз бубадизни хциз тамашзавай Ханумаз килигна.

– Лагь дахдиз ви кефи ни ханатIа, вун гатай касмас авани? За абурун дуван аквада, 
лагьана Рагьман кIвачел къарагъна, патав гвай стулдал ацукьна, хва вичин патав чIугуна.

– Дах... Зун...., зун..., им зи бах тушни? – хабар кьуна Абида, Ханум авай пад гъили къа-
лурна. Рагьман са легьзеда фикирлу хьана, са гафни акъат тийиз, къарсур хьанвай Хану-
маз тамашна.

– Ваз ам ни лагьай гаф я, чан хва?
– Вирибуру завай тахай бах хабар кьазва. Вун ада гатазвани лугьуз хабарар кьазва, 

яваш ванцел лагьана Абида. И гафарин ван хьайи Ханум кIваляй экъечIна. Дах, ада зун 
гатадайди яни? – Абид бах экъечIай ракIариз тамашна.

Туькьуьл
          гьакъикъат

Сардар Абил

«Кьве дидедин хва» повестдай чIук

Рагьмана вичи къе дустарихъ галаз хъвайи ичкидин таъсир садлагьана хкатайди 
гъиссна. Адаз аялдиз таб тавуна, гьикьван туькьуьл хьайитIани, гьахъ лугьун дуьз акуна:

– Вуна чарабуруз яб гумир, чан хва. ЧIуру кIвалахар тийиз хьайитIа, вун садани гата-
дач. Я занни гатадач, я гьа бахдини. Ам хъсан бах я. А вун хайи бах хъсанди тушир. Адаз 
вун, зун, чун са касни кIан хьанач. Ам чун вири гадарна хъфена. 

– Гьиниз? 
– Гьуьлуьн кIаниз! Абур ваз чIехи хьайила, вири чир жеда. Ада за гъайи къенфетар ваз 

тагуз, вичи недайди тир. 
Абидаз дахдивай мад гзаф хабарар кьаз кIанзавай, амма са вуч ятIани жузаз ахъагъай 

сив, кIвализ Ханум хтайла агал хьана.
– Им ви хайи дидедилайни хъсан бах я. Къедлай кьулухъ ви хайи бах ингье, алад фена 

адан гардан яхъ, – Рагьмана далудихъай рум кутуна хьай  Абид Хануман къаншардиз ра-
къурна. Абид са кьве кам къачуна, тIуб сара кьуна, акъваз хьана, ахпа элкъвена дахдиз 
тамашна.

Хъ бахдин гардан! Са пIагьни це! – буйругъна Рагьмана. Абида кичIезрегъуьз фена 
вич гуьзетзавай Хануман гардан къуна, кьацIуз кичIезвай къайдада, пIузарар адан 
 хъуьхъвехъ галукьарна. И гардан кьуник кIанивилелай кичIевал гзаф квайди Ханума 
гьиссна...

Хануман тариф хуьруьз фад чкIана. Адан ширин рахунар, кIвалин михьивилер ви-
ридаз бегенмиш хьанвай. Анжах кьелитI Майидатавай и кар эхиз жезвачир. «Са ханум 
хъфена, маса Ханум хтана!» – лугьузвай ада. Ханума кIвалерагьаятра михьивилер ийиз 
акурди, гьикьван галат хьана колхоздин кIвалахдилай хтанвайтIани, Майидат, ял ягъ та-
вуна,  кIвалин кIвалахар ийиз алахъдай. Михьай чкаяр къацIурзавай аялриз гьараяр ийиз, 
 гьаятрани кваз гьарайвургьай твадай. Гурарин кIаневай къацIай кIвачин къапар, сифте 
къецел гадардай, ахпа кIватIна чуьхвена эхцигдай.

– Хтана, цIайхатун! – лагьана, Межид буба, чхрадихъ ацукьна, сарикай гъалар ийизвай 
Мегьри къаридин патав хъфидай.

Ханума хуьруьз мад са цIийи кеспи гъана: халича хурун. Гамар храз хуьре дишегьлий-
риз виридаз чидай, амма халича хразвайди ам сад лагьай кас тир. Хуьре адан тупIарин 
устадвилиз килигиз, халича храз чириз рушар къвезвай. Майидат и кардихъни кваз гьуь-
жетда авай. Колхозда вичин нормаяр ацIурна, хтана гамунин кIане, вичиз куьмекдиз хуь-
ряй мад садкьве рушни кьуна, лап мичIи жедалди гам храз ацукьдай. Ханума са халича 
храна куьтягьдалди, ада кьве гам атIузвай. Низ чидай адан гьуьжетар гьикьван яргъалди 
жедайтIа. Хабарсуз Межид буба месел аватна. Адан гьалар пис хьана, са шумуд вацралай 
рагьметдиз фена. Буба кьена лагьай хабардал Межидан патараллай рухваярни хтана. Ме-
жид вич фекьи итим тир, ада Алкьвадар Гьасан–Эфендидин гъилик кIелиз–кхьиз чирна. 
Ам хуьре ва гакI къунши хуьрерани кваз тIварван авай алим тир. Ада вичин чIехи хциз 
НитIифаз ва Рагьманаз араб кIелунар чирнавай. НитIифа бубадин кьилихъ, вилерилай 
тIубтIуб накъвар физ, Ясин кIелзавай. Буба кефсуз яз месел алайла, телдин хабардал 
Сибирда урус дишегьли вахчуна, яшамиш жезвай Зейдуллагьни, аскервиле авай гъвечIи 
хва Абдукъадирни хтана. Сад лагьай майдин суварин югъ хзанда ва гъакI хуьрени ясдин-
ди хьана. Буба эхиримжи рекье туна, са гьафтедилай Зейдуллагь Сибирдиз, гъвечIи хва 
Абдукъадир аскервилин буржи тамамариз хъфена.

Бубадин кIвалера санал яшамиш жезвай Мамедни Рагьман чпин кеспийрив эгечI 
 хъувуна. Мамеда райондин консервияр акъуддай заводда шофер яз кIвалахзавай. Ада эхи-
римжи вахтара хъвана пиян яз хквез, хзанда къалар акъудзавай.

Бязи вахтара, пияндиз кIвалерин вилик хтай ам, машиндин рулдихъай са гуж баладал 
эвичIна, кIвализ хъфидай. Ахпа кIвале жериди са гьарайвургьай тир: жибинра авай ке-
пекар аялриз пайдай, рахазвай папал тепилмиш жедай. Гагьгагь Майидатан вилин кIа-
нер, тIишпуIзни какадардай. Пакад юкъуз кIвалахалай хкведайла Мамед, хъелна рахан 
тийизвай папаз са пишкеш гваз хтана, меслят хъжедай. Амма меслятвал акьван яргъал 
фидачир. Мажиб вахчур вахтунда ам мад хъвана хкведай. Ингье, къени ам пиян яз хтана, 

гурарай винел са гужбаладал, са низ ятIани экъуьгъунар ийизийиз, экъечIна. Айвандик 
къугъвазвай аялриз хъванвай дах акурла шад хьана. 

– Са абаси це ман, чан дах! – лугьуз абур чпин бубадал алтIушна.
– Ма, гурцIулар, за куьн патал къазанмишнавайди я, ма квез!– лагьана жибинра авай 

пулар аялрин гъутариз пайна куьтягьна. Ахпа къерехдихъ есир хьиз акъвазнавай Абидав 
рахана:

– Вун вучиз имидин патав къвезвач, къачагъ? Ша за вазни са абаси гуда! – лагьана 
ам жибиндиз гьахьна, амма анай нер михьдай ягълухдилай гъейри затIни гьат тавурла, 
ада гьам Абидан гъиле вугана. Гьа и арада пулар пайзавайдакай хабар хьайи Майидат, 
гамунин кIаняй къарагъна, тадиз айвандик акъатна. Ада аялрин гъилерай пацу ягъиз, 
хъилелди пулар вахчуз башламишна. Гьа и къайдада Абидан гъилевай яйлухни вахчуна, 
адан мукуь гъилизни килига, ахпа пиян итимдал сив ахъайна: – Ингье ви мярекат. Буба 
рагьметдиз фена кьве гьафтени жедалди пиян яз хтанвай, ваз регъуь хьуй!..

– Лал хьухь! Ваз вуч ава, кьенвайди зи буба я! Акьван хажалат авайтIа, вунани хъвадай. 
Квахь зи вилерикай! – Майидата итимдин тIул чиз, вичихъ са экъуьгъунлапIаш галукь-
далди, гам авай кIвализ хъфена, рак акьална.

Вичел нубат атайла Мамед имидин жибинда са абаси къванни амукь тувурла, Абидаз 
гьайиф хьанвай. Ам кур пашмандиз гурарай агъуз явашявашдиз эвичIна.

– ГьикI хьана чан хва, циркериз тамашна хквезвани? – гурарин кIане Абидал Мегь-
ри диде гьалтна. Гьалал хьуй ЦIайхатуназ, гьа залумдин гъутук незвай фу. КIвале къал 
акъатдал хъфин кьванни ийин, лагьана, гурарин кьве карцIиз хкаж хьайи Мегьри диде 
акъваз хьана, вичин перемрин кIаник квай жибиндай акъудна Абидаз са къенфет гана, 
мад жузун хъувуна:

– Куь бах духтурдай хтанвачни?
– Ништа,– къенфет къачуна, са жуьре ван акъатна Абидай.
– Ахтач кIвализ, чан хва. Зун ахпа са кьил чIугваз къведа. Садра зун винел хъфин, 

Мегь ри гурарай винел хкаж хьана. Мегьри гъвечIи ва яхун буйдин, чина берекат авай ди-
шегьли тир. Ам рагьметдиз фейи вичин итимдилай къад йисан жегьил тир. Ам Межидан 
кьвед лагьай паб тир. Мамед хъвана хтай гьар береда, ам тавакъу ийиз, секинарна ксуриз 
алахъдай. Мамеда дидедиз ябни гудай. Виридлай ам Абидан язухда жедай. Гьалтайла жи-
биндай акъудна са ширин шекер тагана тадачир.

И музейдиз атайла, заз зун жуван аял 
чIавариз аватайди хьиз хьана. Рак ахъай-
на, музей авай кIвалерин гьаятдиз гьахь-
намазди, зи вил чIехи фургъунда акьур-
ла, зун элкъуьрна ажайиб гьиссери кьуна. 
Низ чида, и фургъундихъ гьихьтин тарих 
аватIа?! Белки, ада аваз са лежбер гадади 
вичиз кIан хьайи хандин руш гваз кат-
натIа? Вилерикай жуьребажуьре шики-
лар карагзавай. 

Ингье, рехи чуру квай касди дергесар 
гатазва. Хуьруьн юкьвал динг гатадай, 
жегьил рушарин рахунхъуьруьнин ванер 
къвезва… Бадеди, хтулдиз лайлаяр ягъиз
ягъиз, кьеб ячIягъзава: гьяркьуь айвандик 

квар югъурзавай рушани гьаятда куткун 
хразвай дахди бадедин лайлайдиз яб гуз-
ва... 

Амма… Хквен алай вахтуниз. Ихьтин, 
алатай девирдиз зав «сиягьат» ийиз тур 
кас Агъа СтIалдал яшамиш жезвай Алиме-
гьамед Ферзилаевич Аседулаев я. 

Алимегьамед Ферзилаевича вичин 
 кIвале кьилдин касдин хсуси музей ахъай
на саки 13 йис я. Музей ачухайла, ана 450 
экспонат авай. Амма чи халкьдин тарих 
къалурзавай алатар кIватIунал рикI алай 
Алимегьамед халу идал рази хьана акъваз
нач. Ада Кьиблепатан Дагъустандин саки 
вири хуьрерай алатай девиррилай амукь-

Алатай
     девирдиз кам

Республикада кьилдин ксари чпин кIвалера тешкилнавай 
музейрин арада и музей пуд лагьай чкадал ала. 

навай затIар жагъурзавай, къачузвай, чIе-
хи пай  пулдихъ. Алай вахтунда музейдин 
экспонатрин кьадар 4500лай алатнава!

Эцигунар ийидай инженер Алимегьа-
мед Ферзилаевич хсуси музей тешкилунин 
фикирдал гьикI атанатIа, заз и кар гзаф 
итижлу тир. Урусри лугьудайвал, чIуру 
 кIвалах тахьанмаз, къени карни арадиз 
къведач. Алимегьамед Аседулаева ихтилат 
авурвал, им дуьшуьшдай хьайи кар тир. 
Вичиз дидебубадилай ядигар яз амай су-
мавар туьхкIуьр хъийиз вугайла, устIарди 
адан къенепад михьиз дегишарна, цIийи 
жуьреда хъувуна вахкана.  Хъел атай иеси-
ди пуд куьгьне сумавар къачуна, абур вичи 
туьхкIур хъувуна. Гьа инлай ам куьгьне 
затIар кIватIунив эгечIна. 

 КIвалин гьаятдилай гатIунай музей, 
экс понатар гзаф хьунивай, кьилдин да-
рамат ачухуниз мажбур хьана. ГьакIани 
чка бес тежервиляй, абур кьуд чкада ава 
– гьаятда ва дараматдин пуд залда. Му-
зей вич гьеле кьилдин паяриз пайнавач. 
Анжах са дараматдиз фейила, музейриз 
хас тир жуьреда явашдиз рахунал элячIиз 
кIан жезва. Вучиз лагьайтIа, вилер вили-
кан нафт кузвай лампайра акьазвай. Абур 
са жергеда акьван такабурлудказ акъваз
навай хьи, ваз гьикI жезвай хьи, гуя са 
тIимил ван хкажна рахайтIа, лампайрин 
шуьшейрай свар къведа… Свас гъидайла, 
адан вилик кваз, гъиле гьа ихьтин лам-
па аваз кIвализ сифте сусахъ галай енге 

гьахь дай – чамранни сусан уьмуьрда гьа-
миша экв, чим хьурай лагьана… 

Музейда авай гьар са затIунихъ вичин 
тарих ава, абур гьар сад музейдин иеси-
диз багьа я. Гьар са халис мусурмандиз 
хьиз, гъили кхьенвай Къуръан адаз иллаки 
багьа  я. Ина авай гьар са экспонат надир-
луди я. Москвадай райондиз  хкай, гъилик 
квай чинебан чарар, документар кIевирун 
патал ишлемишдай стол садавайни туьх-
кIуьр хъий из тахьана, Алимегьамед Фер-
зилаевича вичи туьхкIуьр хъувуна, музейда 
эцигна. 

Алимегьамед Ферзилаевича Куьредин 
эхиримжи хан Юсуфан (ам 1806 –1878 йи-
сара яшамиш хьанай) кIвале эцигай гуьз
гуь вичин музейда хьунал дамахзава. И 
гуьзгуьдихъни, ина авай вири затIарихъ 
хьиз, вичин тарих ава. Яхулви Юсуф хан-
ди 17 йисуз ( 1859 –1876) Куьреда ханвалнай, 
адан резиденцияр Вини Ярагъа (ина адан 
секретарь  Алкьвадар Гьасан тир) ва Кьура-
гьа авай. Кьурагьа 6 йисуз адан секретарь   
Агьмед эфенди Катрухви хьанай. Агьмед 
эфенди Алимегьамед Ферзилаевичан ди-
дедин атабуба я. И гуьзгуь Алимегьамед 
Аседулаева Вини Ярагъай садавай маса 
къачурди я. 

Музей



28

Дагъустандин дишегьли

Музейда гьакIни музыкадин алатар 
(чуьнгуьрар, тарар, чIагъанар, тафтар), га-
пурар, хъенчIин кварар, гичинар, афтафа-
яр, 27 жуьредин терезар  ава. 

Музейдин са кIвале нек югъурдай ква-
рарин, гъилин регъверрин кьулухъ галай 
сандухдин винел алай чамаданди зи фикир 

вичелди желбна. Им, дяведай хкведайла, 
са тпигъви аскерди вичин затIматI аваз 
хканвай немсерин чамадан тир кьван! Яни, 
и чамадан Ватандин ЧIехи дяведин цIаярай 
Тпигъиз акъатнавайди тир. Низ чида, гьи-
кьван сирер адав гватIа, гьикьван ксарин 
къакъатунарни, кьиникьар адаз акунатIа?! 

Гила ам, тахсир квайди хьиз, секиндиз лез-
ги хуьре, музейда ава.

Мадни заз 1949йисуз акъудиз башлами-
шай КВН49 (Кенигсон, Варшавский, Ни-
колаевский) телевизор пара итижлу тир. 
Адан экран лап гъвечIиди тир, амма экран-
дин вилик цин лупа квай, идан куьмекдал-
ди  телевизордай къалурзавай шикилар 
чIехиз аквазвай. 

Са гафуналди, виликдай яшайишда ге-
рек къведай гьар са затI и музейдай жа-
гъида. А. Аседулаева Дагъустандин вири 
музейрихъ галаз алакъа хуьзва. Ам ше-
гьеррин ва районрин вири музейриз фен-
ва. Са бязи шейэр гьабуруз гузва, бязибур 
ада вичи гьабурувай къачузва. Музейдин 
иесиди хиве кьурвал, Дагъустандин кьилди 
ксарин хсуси музейрин арадай адан музей 
пуд лагьай чкадал ала. 

Алимегьамед Ферзалиевича арадал 
гъанвай музей кьетIенди, лап надирлуди, 
вичихъ еке манаметлеб авайди я, амма, 
гьайиф, иниз килигиз къвезвай инсанрин 
кьадар тIимил я. Алай девирдин жегьил-
риз, мумкин я, и затIарикай чIехи пай вуч 
патал ишлемишзаватIа чир тахьун. И му-
зейдиз мукьвалмукьвал мектебрин аялар 
гъун, адакай передачаяр, малуматар гун 
хъсан кар жедай. Лезги халкьдин тарих 

къалурзавай, чпяй алатай ва алай вахта-
рин дегишвилер аквазвай, девирар садса-
дахъ галаз алакъада твазвай, чи бубайрин 
яшайишдин затIар хуьзвай, абур кIватIза-
вай и касдиз чухсагъул лугьуз кIанзава. 

Алимегьамед Ферзилаевича музей теш-
килун, аниз экспонатар къачун, ам хъсан 
гьалда хуьн – вири вичин такьатралди 
ийизва. Амма и вири крара гьа сифте йи-
къалай адан куьмекчи уьмуьрдин юлдаш 
Сейранат ТIагьирмирзоевна хьана. Абуру 
саналди пуд веледдиз – кьве гададизни, са 
рушаз – лап хъсан тербия гана. Къе абуру 
пудани чпин хизанар кутунва. 

Чаз акуна хьи, и музей республикадин 
музейрилай са кIусни агъада авач. Заз чиз, 
музейдин иесидин мурад куьгьне затIар 
хуьнилай, абурукай чирвилер гунилай 
гъейри, иниз атай гьар са касди са гьихь-
тин ятIани къени, жуван ери кIан хьунин, 
адахъ рикI кунин гьиссер вичихъ галаз 
хутахун я. Зунни гьа ихьтин гьиссер гваз 
и музейдай хъфизва. Къуй Алимегьамед 
Ферзалиевичахъ чандин сагъвал хьурай ва 
рикIе авай мурадар кьилиз акъатрай!

Наира Ибрагьимова

Музей

Мукьвара чун гъалиб 
жедайдахъ зун 
кIевелай инанмиш я!

Муслимат
Мегьамедова

артух яргъияр тавуна башламишна вичин 
ихтилат Муслимат Абдулкъадировнади. – 
Штабдиз гьакIни куьмек гуз кIанзавайбур-
ни къвезва, иллаки дишегьлияр. Абуру чпи 
хранвай, квенвай парталар гъизва, затIар 
садахъди ийиз куьмек гузва. 

Чна кIвалахзавай кьве йисан къене 
чи патав гуьгьуьллувилелди 600лай ви-
низ  инсанар атанва.  Ибур чи чирхчирар 
я, абуру пар ялиз куьмекзава; са шумуд 
карчини ава – абуру пулдин куьмек гузва. 
Дуьз ла гьайтIа, дуланажагъ хъсанзавай, 
девлет авай ксар кьеризцIаруз жеда куь-
мек гудайбурун арада. Амма чаз гьамишан 
куьмекчиярни ава, месэла,  «Гарнитур» 

– И йикъара чна КАМАЗра аваз махсус 
дяведин операция кьиле физвай чкадиз 
нубатдин гуманитарный куьмек ракъурза-
ва. Гьар сеферда СВОдиз  «Солидарность 
и свобода» Общественный советди, кьиле 
инин председатель Мегьамед Курамегьа-
медов аваз, къад тонндихъ агакьна герек 
затIар кIватIзава. Чна военныйриз куь-
мек лап гьа чкадал кьван тухузва, гьатта 
къизгъин ягъунар физвай арадани, мадни 
бомбаяр вегьена кIваливайкъавай хьан-
вай Донецкдин, Луганскдин, Херсондин 
областрин хуьрерин ва шегьеррин агьа-
лийрал куьмек агакьарзава. И советдин 
активдик гзафбуруз чизвай ихтиярар хуьз
вай Ума Аскерхановани ква. Ам 17 сеферда 
махсус операция кьиле физвай чкадиз 
фенва. 

– Чи ватандашри а кьадар кIанивилив-
ди ва къайгъударвиливди кIватIнавай гьич 
са затIни чна тазвач. Пенсияда авайбуру, 
гьат та школьникрини чпи кIватIнавай пул 
гъизва. И йикъара 80 йисалайни виниз 
яшда авай са урус дишегьли атана. Ада заз 
эверна – вичивай зи кьилив кабинетдиз 
къвез жезвачир, гурарай винелди акьа-
хиз четин тир. Ада вичин пенсиядикай са 
пай вугана, за къачузвачир, амма дишегь-
ли бейкеф хьана. Гьа ихьтинди я чи халкь! 
Адетдин инсанри, чеб са гужбаладалди 
яшамиш жезвай, гена артух къайгъу чIуг-
вазва чи уьлкведин гележегдикай, – гьа икI 

СВО

Вири
гъалибвал патал!
Махсус дяведин операциядин иштиракчийриз вири уьлкведин волон-

терри гузвай куьмекдикай СМИ-йри гегьеншдиз хабар гузва. Гьа ихьтин 
гуьгьуьллувилин тешкилатрикай сад тир  ДОКСИС-дикай чаз «Гьуьр-
метдин лишан» Ордендин Кавалер, муниципалитетдин лайихлу работ-
ник, зегьметдин ветеран, волонтеррин активистка, «Солидарность и 
свобода» тIвар алай Общественный советдин  председателдин замес-
титель, офицердин хендеда Муслимат Абдулкъадировна Мегьамедовади 
ихтилатна.

туьквендин иеси. Ада чи солдатриз чIехи 
куьмек гузва – 2 миллиондив агакьна. Мад-
ни ада душманрин ягъунрикди етим хьан-
вай 70 аялдиз йисан вири вахтара алукIдай 
кьилелай кIвачелди парталар къачуна ва 
гьар садаз багьа пишкешар гана, теле-
фонар, игрушкаяр, – давамарна ихтилат 
Муслимат Абдулкъадировнади.

Адаз азад вахт эсиллагь авач, чи суьгь-
бетдилай гугъуьниз ам маса гуьруьшдиз 
физвай. Ана Муслимат цIийи регионриз 
фидай машинрин патахъай рахун лазим 
тир. Яшлу дишегьлиди, галатун течиз, да-
лупата гьар юкъуз кIвалахзава, гъалибвал 
патал. Идалайни гъейри, гъилер хъуьчIуьк 
кутуна гьикI ацукьда, авай са хва, 38 йис 
хьанвай командир Хизри Мегьамедов дя-
веда авайла? Хизри ана аваз 2 йис я, и кьве 
йисан къене адал са шумуд сеферда хирер 
хьана, ада чи 70 солдат къутармишна. Ам 
пуд аялдин буба я. 

– И мукьвара хва хтана, амма, гьайиф 
хьи, ам вичихъ галаз махсус операция-
да женг тухузвай юлдашдин мейит гваз 
хтанвай. Ам кучукна, хва хъфена, – ухьт 
аладар зава Муслимата ва гуьгьуьллувилин 
куьмекдикай давамар хъийизва.  

– Агъзурралди волонтеррин къуватар 
сад хьана, махсус операцияда авайбуруз 

куьмек патал. Женгина авайбуруз куьмек 
авун – им халкь садарзавай серенжемдиз 
элкъвенва. Инсанри им чпин буржи яз 
кьазва. Гьарда вичелай алакьдай куьмек 
ийизва: парталар, яшайишда герек затIар, 
чими гуьлуьтар гъуналди, гьатта милли 
тIуьнарни кваз. Эхиримжибурал солдат-
рин иллаки вил жезва! Милли тIуьнрикай 
абруз хайи къулан ни къвезва, чеб кIвале 
авайди хьиз гьиссзава! Квез абурун вилера 
гьатдай нур акуртIа, сумкаяр ва я коробка-
яр ахъайдайла. 

Мадни чна  коптерар, тепловизорар, пи-
чер, шемер ракъурзава. Къуй чи аскерриз 
абурукай куьмек хьурай! 

«Гьар сеферда, посылка агакьайла, вун 
гъавурда акьазва, вакай са ни ятIани фи-
кирзавайди, женгинивай агъзур кило-
метрдин яргъа вуна гъалибвал гъидайдахъ 
са вуж ятIани инанмиш тирди. И карди 
кьетIен, гафаралди лугьуз тежер гьиссер 
арадал гъизва, я ви миллетдиз, я яшамиш 
жезвай чкадиз килиг тавуна», – лугьузва 
махсус операциядин иштиракчиди Мусли-
матаз кхьенвай кагъазда. Ада чаз са хейлин 
видеоярни къалурна, вичиз анай рахкур-
навай. Муслимат Абдулкъадировнадиз ви-
чизни физ кIанзавай СВОдиз, амма гьеле-
лиг и кар алакьнавач. 

 Яргъал тир 90йисара, Муслимата жуь-
ребажуьре муниципалитетрин ведом-
ствайра кIвалахдайла, ада 69 кас кIвали-
вайкъавай тахьуниз куьмекна. Муслимат 
Магьамедовади лагьайвал, текдиз яшамиш 
жезвай, яшлу пенсионерар Махачкъаладин 
юкьвал алай хъсан кIвалерай   чукурзавай. 
Къе Муслимата СВОдин иштиракчийрин 
ихтиярар хуьнал гуьзчивалзава. 

Адаз чизва, къе «цIарцIин а пата» авай-
бур вири патарихъай герек затIаралди 
таъминарзава. Амма чун гъавурда акьаз-
ва,  абур патал им тIимил я. Вилик жергеда 
авайбур чпихъ мягькем далупад авайдахъ 
инанмимшарна  кIанда. Гьа им чи кьилин 
везифа я, – гъавурда твазва волонтерди. 

– Исятда чи виридан буржи СВОда авай-
бурун тереф хуьн, абуруз куьмек гун я. Жу-
ван хсуси месэлаяр чна ахпа гьялда, инан-
миш я Муслимат Абдулкъадировна.

Адан гафарай, халисан волонтер адав 
вуганвай гьар са кепекдин гьахъгьисаб 
гуниз  гьазур хьана кIанда. Идалайни гъей-
ри, адахъ вичи гуманитарный куьмек ага-
кьаррай ксарихъ галаз шикилар ва видеояр 
хьунни чарасуз я, гьатта са бицIи посылка 
яз хьайитIани. 

– Волонтер хьун са акьван регьят кIвалах 
туш. Вучиз лагьайтIа, я вуна датIана куь-
мек гана кIанда, я тахьайтIа, эсиллагь и кар 
гъиле кьуна кIандач. Гьар сеферда вал их-

тибарда, вахъ умуд кутада и умуд кутунвай 
кас вуна алдатмишарна кIандач. Куьмек 
тагун – им эвелниэвел жуван намусдин 
вилик гьахъсузвал я. Идалайни гъейри, 
«цIарцIин а патаз» фин патал герек доку-
ментар ава. 

Бязи вахтара чавай маса шегьеррин 
агьалийри куьмек тIалабзава. Гьелбетда, 
чун и кардал  шад я, чна инсанар чибруз-
ни чарабуруз пайзавач. Махсус операцияда 
иштиракзавайбур вири – чибур я, анжах 
Россиядин маса регионрай.  Месэла, чун  
Екатеринбургдай гуьгьуьллувилелди жен-
гиниз фенвайбурухъ галаз сих алакъада 
ава.

Чи командадик квайбурукай са хей-
линбурун гъуьлер, стхаяр, хтулар фронтда 
ава. Чавай жезвайди – абуруз са гьихьтин 
 хьайитIани куьмек гун я. Гьавиляй и кар-
див чун рикI гваз эгечIзава, къуй чи женге-
ра авайбур Аллагьди хуьрай ва сагъсала-
матдиз хтурай! 

Мукьвара чун гъалиб жедайдахъ зун 
кIевелай инанмиш я! – акьалтIарна вичин 
ихтилат Муслимат Мегьамедовади.  

Виолетта Ратенкова

СВО

Маниди жуван меденият  
ва хайи чIал кIанариз ва адан 
къадир жез чириз куьмекзава

Женнет
Мусаева

Таниш жен::
Женнет Валидиновна Мусаева – Хасав юрт 

райондин Ботаюрт хуьруьн медениятдин 
центрадин директор, муаллим, Дагъустан 
Респуб ликадин халкьдин образованидин 
Отличник, РФдин умуми образованидин 
Отличник, Хасавюрт райондин «Йисан 
муаллим – 2010», Россиядин писателрин 
Союздин член, «Дидедин тес пягьар» ши-
иррин кIватIалдин автор,   жуван хсуси ва 
халкьдин манияр лугьузвай кас, музыкант, 
парталрин дизайнер… Эхирни, гуьрчег ди-
шегьли! 

– Аллагьди гьар кткана гьа са касдиз  
иервални бажарагъ гудач. Куьн  ихьтин 
кьетIенбурук  акатзава. Куьне гьикI фи-
кирзава? 

– И гьакъиндай  дидебубадиз чухсагъул 
лагьана кIанда.  Зун хайи Костек хуьре, зи 
буба Валидин гьуьрмет авай кас тир: Ватан-
дин ЧIехи дяведин иштиракчи, колхоздин 
председатель, чIехи хизандин кьил, ида-
лайни гъейри ам яратмишзавай кас тир. 
Ам музыкадин алатрал къугъвадай, вичи 
хъсандиз манияр лугьудай ва агъачкъуму-
зар  расдай. Чи кIвале гьамиша макьамдин 
ван жедай.  

Диде Кураишаз хайи чIал неинки лап  
хъсандиз чидай, ада ам рикIин къеняй 
гьиссзавай, шиирар кхьизвай, куьне фи-
кир це: къалин хизан,  санбар аялар, майи-
шат, кIвал – ва шиирар. Завай диде рекьив 
гъиз хьаначир, шиирар газетжурналриз 
акъудуниз. Анжах мярекатрал ада вичин 
шиирар кIелдай ва лугьудай: «Ингье, жува 
кхьен вайбур я». Зав вугудай гъалатIар 
кватIа, килигиз. Ада са кас кьейила ийидай 

лугьунри, шелри рикI кIеви къван хьтин 
инсанризни таъсирдай. Гьа ихьтин диде
бубади зи гележег, зи кьисмет виликамаз 
тайинарна. 

Жуван вокалдай авай алакьунар за сад ла
гьай классда амаз, гьа сифте тарсунилай  
къалуриз хьана. Муаллимди нивай манияр 
лугьуз, кьуьлер ийиз, шиирар кIелиз жеда 
лагьана хабар кьурла, за Алла Пугачевадин 
са мани янай. Заз яб гуз маса муаллимарни 
атанай.  

Школада кIелай вири йисар художест-
венный кружокдихъ галаз сих алакъада 
аваз фенай, гуьгъуьнлайни, Хасавюртдин 
педучилищедиз гьахьайлани, и кар давамар 
хъувуна.

– Куь хсуси хизанни музыкал рикI алай-
бур я кьван… 

– Эхь, гъуьл  Назир – муаллим, музыкант. 
Чун зи са мукьвакьилидин мехъерик та-
ниш хьанай. За ана манияр лугьузвай. Ида-
лайни гъейри, зи гъуьлуьн багъриярни 
вири чпихъ еке зигьин авайбур я: апай чIа-
гъанчи, гъуьлуьн стха – басгитарист.

1992йисуз, училище акьалтIарайдалай 
гуьгъуьниз, чун эвленмиш хьанай. Чахъ пуд 
велед ава – кьве рушни са гада. Рушариз 
чпин хизанар хьанва, яни чи хтулар чIехи 
жезва.

– Адетдин хуьруьн школада ихьтин ала-
кьунар гьи рекье герек къведа? 

– Бес за гьа школада ишлемишни ийизва 
жуван алакьунар! Зун иниз тежриба къачуз 
атай гьа сифте йикъалай. А чIавуз Назира 
математикадин тарсуна ишлемишун патал 
музыка кхьенай. Директорди гуьгъуьнлай 

Тавзар

Уьмуьр мани гваз
Инал кIевиз лугьуз кIан жезва: « Идалай сефил гьикая авач…» 
Амма акьван умудсувал къалур тийин, чи хийир такIанбуруз  хвеши та-
хьурай. Идалайни гъейри, чин арада гьелелиг ахьтин инсанар ама хьи, 
чеб халисан чIалан устадар тир, хайи чIалан къадир амай, чпиз дидедин 
чIал гьиссер ачухардай, чирвилер гудай, асирар сад-садахъ галаз алакъа 
ийидай гъал тир. 

Хайи чIал…

хиве кьунай: «И руш гъиляй ахъайна жедач, 
идаз музыкадин тарсарин муаллимвилиз 
теклифна кIанда». Гьа гьакI хьунни авуна. 
Ингье 30 йисалай виниз за Ботаюртдин 
школада музыкадин тарсар гузва.

Залай аялриз хордин манияр лугьун кIа-
нариз алакьна. Бес им саналди лугьузвай 
ванерин акьван иервал я хьи! И жуьре-
дин манийриз яб гудайла, рикIиз акьван 
шад жеда хьи. Аялар пара рикI гваз эгечI-
зава мани лугьунив. Зи ученикар са шу-
муд сеферда райондин ва республикадин 
конкурс рин лауреатар хьанай. Аялриз кос
тюмар за жува цвазва, абуру лугьузвай ма-
нини винел патан акунар кьадайвал. 

– Вири патарихъай икьван бажарагъ  
авай Куьне муаллимвилин пеше гьикI 
хкягъна? 

– Зун кIевелай инанмиш я хьи, бажарагъ 
авай ксар школада генани герек я, – хъвер-
зава Женнета. – Зи вилерикай къени зи 
сифте муаллим карагзава. За адан гьар са 
гафуниз, гьар са кIвалахдиз дикъет гудай 
– ам гьикI  къекъвезватIа, ада гъилер стол-
дал гьикI эцигзаватIа, гьикI акъваззаватIа, 
чIарар гьикI  кIватIнаватIа. Зун чи Хапсат 
Агъаевнадиз ухшар жез алахъдай. Чаз мугь-
манар кьабулун пара кIандай, зи дуст рушар 
вири чи кIвале кIватI жедай. За, лагьайтIа, 
абуруз тарсар гудай, гьа чи муаллимди хьиз. 

Зун и кардал акьван машгъул жедай хьи,  
гьатта самун кирпичрин чи кIвалин цларал 
зи «тарсарин гелер» сварар жедай. 

– Куь рикIел аламани куьне кхьей сиф-
тегьан шиир?

– Эхь, рикIел алама. Ам «Вечрен ихти-
лат» тир, за 4классда кIелзавай. Бес чаз 
шииратдин кружок авай эхир. Ам хайи 
чIалан муаллим  Алыпкач Магьамедови-
ча тухузвай. Муькуь рушарини шиирар 
туькIуьрнавай ва абур кIевиз, эсерлудаказ 
кIелзавай. Заз регъуь тир. Заз акI тир хьи, 
гуя абур са акьван хъсанбур хьанвач. Муал-
лимди са бязи нукьсанар хьун адетдин кар 
я, лугьудай.  «Бес чун кIватI хьунин себеб 
садасадаз куьмек гун, кхьенвай шиирдин 
веревирд авун, ам туьхкIуьр хъувун я». Зи 
сифтегьан шиирар «Кард» журналда чап-
най. Чи хуьруьнви, журналист Айнутдин 
Мамаева за мани ядайла, лентиниз къачу-
на ва вири республикадиз зи манидин ван 
хьана. 

– ЦIийи манияр гьикI арадал къвезва?
– Садлагьана фикирдиз къведа! Бязи 

вахтара йифиз ахварай аватда! Сада гъил 
эцягъайди хьиз, уях жеда. Ахпа башламиш 
жеда – цIарар, рифмаяр элкъвезэлкъвез, 
чеб чарчел кхьин тIалабда. 

– Хайи чIал чирун, кIанарун патал му-
зыкади куьмек гузвани?  

– Са шакни алачиз! Маниди гьа вичи хайи 
чIалакай са хейлин чирвилер гузва.  Аялриз 
цIийи гафар, мисалар, шиирар чир жез-
ва, сес ачухарзава. Жуван халкьдал, жуван 
чIалал дамах ийиз тазва. РикIел аламани 
30йисарин советрин девирдин  дебда авай 
«Шад аялар» мани: 

Чаз маниди эцигизни яшамиш жез куь-
мекзава, 

Ада, дустуни хьиз, эверни ийида, тухун-
ни, 

Гьида уьмуьр мани гваз тухвайтIа,
Гьам садрани ва санани пуч жедач!
За жуван патай давамар хъийидай: мани-

ди жуван меденият ва хайи чIал кIанариз ва 
адан къадир жез чириз куьмекзава. 

Магьарам Алимгьажиев 

Р.S. Ботаюрт хуьруьн школа 1942-йисуз, Да-
гъустандин цава,  игитвилелди телеф хьайи Со-
ветрин Союздин Игит военный летчик Николай 
Жердеван тIварцIихъ гала. Ам Ботаюртдин сура-
ра кучукнава. Игит вич Донецкдай тир, гьар кьве 
йисалай хасавюртдин аялар муаллимрихъ галаз 
Донецкдин Республикадиз физвай. Аниз Женнет 
Мусаевани фенай.  

– Няниз мугьманар къведа, цIункIвале авайбуруз лагь, хуьрекар гьазуррай, гьа 
гьамиша хьиз! – лагьана, гъуьл машинда ацукьна. 

– Бес чун къе зи бубадал кьил чIугваз фида лагьанай кьван, – кичIевал кваз 
гъуьлуьхъ галаз рази туширди къалуриз алахъна Сурайя. Амма гъуьлуь (эхь, гьа 
икI лугьудай Сурайяди адаз, рушаз и яшар хьанвай, саки вичин бубадин къатда 
авай итимдиз тIвар кьаз регъуьдай) чин чIурна, рацIамар агудна, машиндиз худ 
гана.   

Вилерай гьа гиламад накъварин сел физ гьазур тир, амма ада вичивич хве-
на, дериндай нефес къачуна ва цIункIвализ фена.

– Вуу, бес мугьманар къведалди затIар къачуна кIанда гьа! Инал икра, семга 
ва маса балугъар, къарникъузар, креветкаяр, хъачмач, емишар.., – къалабулух 
акатна ашпаз ва Сурайядин эме тир ПатIиматак. Вичин хтул Сурайя Халидаз 
гъуьлуьз гуник кьил кутурди гьа и ПатIимат тир.  

– Вуч хъсан тир дидедин кIвале, – садлагьана акъатна рушай,– мугьманар 
 къведайла, гьазур хинкIал, аш, афарар ва я дулма… Регьятни я, тIямлуни! 

– Эээ, чан руш, вун гьеле аялкьил я, – ПатIимата хъверна, – ви гъуьлуьз ахь-
тин суфраяр ачухун айиб я, адаз чIехи бизнес ава, карчи я. Ваз чидани, адаз гьи-
кьван ксари кIвалахзаватIа? Агъзур! Неинки Дагъустанда, гьакIни Россияда! Ин-
лай кьулухъни гьа икI хьайитIа, чара уьлквейрани савда ийида! 

Хьана, бесрай, рахунар гзаф жезва… Шумуд кас жедатIа лагьанани?
– Ваъ, мумкин я гьа гьамиша хьиз, цIувадалай тIимил жеч. Заз ада дахдин па-

тав фида лагьана гаф гайиди тир… шел ккIана Сурайядихъ. – Диде кьейидалай 
гуьгъуьниз буба михьиз зайиф хьанва. Алатай сеферда адан рикI тIазвай.  

–  Ша, аватIа, за вун бубадин патав тухун, элкъвена хкведайла, за вун хкида, 
– теклифна эмеди, Сурайядиз бубадикай фикир авайди акурла.– Амма Халидаз 
лугьуз тахьуй, адаз закай хъел къведа…

Сурайя тади квачиз машиндай эвичIна, рагъ авай гуьзел йикъакай лезет хку-
диз, куьгьне вад гьавайрин кIвалихъди фена. И кIвалин гьаятда  адан аялвал 
акъатнай, инай ам са классда кIелзавай къуншийрихъ галаз школадиз фенай. 
Гьа залум юкъузни ам вичин дуст рушахъ галаз и гьаятда скамейкадал ацукьна 

Вучиз,
      диде?

Уьмуьрдин агьвалатар

Шикил чIугурди Г. А. Курбан-Адамова я

гележегдикай ихтилатар ийизвай – колледждик экечIдани, я тахьайтIа 11 класс 
акьалтIардани. Рушариз чIехи джипдай са итим эвичIайди гьич акунни авунва-
чир. Та атана ам абурун ихтилатдик экечIдалди: 

– Ихьтин иер рушаз кIелун куьз герек я? Диплом абурсузриз герек къвезвайди 
я, чеб гъуьлуьз тухун патал, ви гуьгъуьна, лагьайтIа, чIехи учир хьун мумкин 
я…– лагьана итимди, Сурайядихъ элкъвена.

Ихьтин гафарикай руш хкIунатIани, адавай са бегьем яшар хьанвай итимдиз 
са гафни лугьуз хьаначир. Чиниз яр ягъай руш, тадиз кIвалихъди катна ва адаз  
итимди дуст рушавай вичикай хабарар кьазвайди ван атаначир. 

Са варз алатайла, диде кIвалахлай къалабулух кваз хтана ва буба хтанамазди, 
кIвале агал хьана са квекай ятIани рахазвай. Квекай абур рахазватIа, рушаз ван 
къвезвачир, амма бубадин чIур хьанвай чинай ам са вуч ятIани хьанвайдан гъа-
вурда акьуна. Са шумуд йикъалай дидеди Сурайядихъ галаз яргъарай хьиз ихти-
лат гатIунна.  

– Чан руш, ваз бегенмиш кас авани? 
–  Эхь, диде, бегенмиш я, – хъверна Сурайяди. Амма диде фикиррик акатайди 

кьатIунай руша давамарна: – Мисал яз, Бурак Озчивит… 
– Вучтин бурак, – хъел акатна дидедик, – за вавай дуьзвилелди хабар кьазва, 

ваз бегенмиш тир гада авани? Буракар, чугъундурар, гваз ава им!
– Дидеее! Буракчугъундур ваъ, туьркверин артист, лап иерди я!
– Ааа, – секин хьана диде, амма Сурайядин рикIик къалабулух акатна:
– На вучиз хабар кьунай? За гадайрикай гьич фикирни ийизвач! За сифте шко-

ла акьалтIарин, институт …
– Лап хъсан я, хъсан я! Гьа гьакI лугьуда за Патя эмедиз. 
– Патя эме вучтинди я и арада авай? – мягьтел хьана Сурайя, амма дидеди ви-

чиз ван тахьайдай кьуна, пичинихъ элкъвена…
Гуьгъуьнлай вири агьвалатар ахварик квайди хьиз фена. Экуьнахъ фад ПатIи-

мат эме атана ва абур вири – диде, буба, эме –Хасавюртдиз фена. Нянрихъай  
сумкайрив, коробкайрив ацIурнавай машин гваз хтана. 

– Куьне туьквен ахъайзавани? – хъуьруьнарна Сурайяди. 
– Ваъ, вун гъуьлуьз гузва, – жаваб гана эмеди, къачунвай затIар садахъди ийиз. 

Адан ванце гъавурда акьан тийидай са вуч ятIани авай. Сурайя сифте бубадиз, 
ахпа дидедиз килигна. Абур кьведни рушан жавабдал вил алаз акъваз навай. 

– Низ? Мус? За умудзава пака тухузвач хьи, – ихтилат хъуьруьнриз вегьез 
алахъна руш.  

– Пака школадай документар вахчуда, мехъер са гьафтедилай,–  жаваб гана 
бубади ва руша артухан суалар гудалди ва я ам шехьиз гатIундалди векъидаказ 
давамар хъувуна. – Вири месэлаяр гьялнава. Чна гаф ганва, вал вегьезвай пулни 
къачунва! Гьелелиг никягь ийида, ви 16 йис хьайила – ЗАГСдай шагьадатнамани  
къачуда. 

Гьяд йикъан няниз рушав чIагай перем алукIиз туна ва вири хизан виликамаз 
чка кьунвай ресторандиз фена. 

– Халид, – танишвал гана итимди, рушав чIехи цуькверин кIунчI вугайдалай 
гуьгъуьниз. Сурайядиз им  дуст рушахъ галаз суьгьбетар ийидайла чпин ихти-
латдик экечIай,  джипдай эвичIай итим тирди чир хьана. 

«Чамран буба я жеди, я тахьайтIа халу, ими», – фикирна Сурайяди ва чинеба 
хьиз, ракIарин сиве акъвазнавай жегьилрикай чам вуж ятIа чирун патал са вил 
яна. 

Амма  Халида садлагьана ахьтин къуватдалди Сурайядин кьуьнте гъил эцяна 
хьи, гьатта адан къужахда авай цуькверин кIунчI яргъи перемдин ценерал ават-
на.  

– Заз вун чара итимриз килигна такурай, – ажугъдивди лагьана Халида ва ам 
дишегьлияр ацукьнавай столдихъ саки галчIурна. 

Амай кIвалахар вири – лишан кутун, садасадаз савкьватар гун ва Сурайядин 
патай фенвай касди Халидахъ галаз мискIинда никягь авун – ахварай акурди 
хьиз хьана алатна. Мехъериз я манияр, я кьуьлер авачир, колонкайрай анжах 
нашидрин ванер къвезвай. Мугьманар къвез сусаз килигиз, адаз пул авай кон-
вертар ва я къизилдин безекар гузвай, абурни гьасятда чамран мукьва дишегь-
лиди вахчуз чIехи сумкадиз вегьезвай.   

Са кьве сятдилай Халидан мукьва гьа и дишегьлиди кIвализ хъфена кIанза-
вайди, лагьана. 

–  Зун дидедихъ галаз хъфида, – лагьана Сурайяди, амма эме Патяди адан гъил 
кьуна, кьилел шал вегьена, вичихъ галаз тухвана. 

Гьа вичиз акур джипда аваз ам Халидан кIвализ хтана. Патя эмеди, Халидан 
дуланажагъдал, девлетрал гьейранвал ийиз, ам и кьил  а кьил авачир кIвалерай 
тIуз тухвана.

– Им куь ксузвай кIвал я, инихъ парталар эцигдай, дегишардай кьилди чка 
ва  будуар гала, – са гужуналди вичиз таниш тушир гаф лагьана эмеди. – Гьазур 
хьухь, исятда Халид хкведа, – эме кIвяляй экъечIна. 

Сурайя кIвалин юкьвал къах хьана амукьнавай. Адаз чизвачир гьикьван вахт 
алатнайтIа, гьикI Халид хтанайтIа, амма и йифиз гъуьлуь вичиз лагьай чиркин, 
инсафсуз, регьимсуз гьар са гаф адан рикIел хер хьана аламай. 

Гьа икI адан гъуьлуьк квай уьмуьр башламиш хьана. Вичиз эсиллагь течир ин-
сандихъ галаз, вич анжах са багьа безек хьиз герек тир инсандихъ галаз  уьмуьр.  
Гъуьли дустарин вилик вичиз жегьил паб ава лугьуз дамахдай, амма ада Сурай-
ядин гьар са кам ахтармишдай. КIваляй дишегьли лап кьериз экъечIдай, анжах 
мукьвакьилийрин ва я дидебубадин патав фидайла. 

Амма гъуьлуь вичиз са куьнуькайни дарвал гузвачир. Ам багьа ресторанриз 
физвай, анай шаддиз хтай Халида кIвалени тIуьнархъунар давамардай. Дус
тарихъ галаз гъуьрчез, ялар ягъиз маса шегьерриз фидай. Жегьил руш  Патя 
эмедин гуьзчивилик кваз кIвале.  

Сурайядин 16 йис хьана, гуьгъуьнлай  17 йисни, амма  дидедин мурад тир абрун 
мехъер къени загсда тестикьарнавачир. Диде са шумуд сеферда езнедихъ галаз 
и месэладин гьакъиндай рахаз эгечIнай, амма Халида вири вичиз вахт тахьунал 
вегьезвай. Та са юкъуз эмедай Халидаз пабни, аялни авайди акъатдалди. Халид 
абрухъ галаз яшамиш жезвачтIани, адан вири девлетар хциз амукьда, гьавиляй 
адаз Сурайяди аял хун са акьван герекни авач…

И крар чир хьайи няниз дидедиз инсульт хьана. Больницадив ам агакьнач… 
– Вучиз, диде, вучиз на зун и кьуьзеказ гана? – мад ва мад тикрарзавай же-

гьил дишегьлиди, вичин са акьван яшар тахьанвай, шем хьиз цIразвай буба авай 
 кIвализ явашяваш хкаж жезвай рекье.

Уьмуьрдин агьвалатар

Ажа Абдурахманова

– Зун Воронежский областда чIехи хьа-
на, иниз зи дидебуба зун гьеле дуьньядиз 
акъатдалди куьч хьанай. Амма за гьами-
ша Дагъустандикай фикирардай. За Расул  
Гьамзатован шиирар хуралай чирдай. 
Школадиз зун, адетдин дагъви рушар хьиз, 
кьилихъ шал галчукна фидай, кIамайди са 
квар тир, сумкадихъ галаз. «05» кхьенвай 
машин акурла, рикIи гьерекат кваз кIва-
лахдай! 

– Яни, школа ва колледж акьалтIа-
райдалай гуьгъуьниз жуван гъвечIи ва-
тандиз хтун якъин тир, зун гъавурда 
акьурвал?

– Гьелбетда. Заз чизвай: Дагъустан – им 
за уьмуьр кечирмишдай чка я. Заз Махач-
къалада жезвай гьар са кар, абур рахунин 
тегьер итижлу тир. Мисал яз, жув вердиш 
тушир, абрун: «пойдем, похаваем» лугьудай 
гафар, вучиз куьче Ирчи Къазакьан тIвар-
цIихъ янава, ам вуч кас я? Вучиз Дагъус
танда икьван гзаф кьуршахар кьазвайбур 
ава? Акъажунриз фена кIанда – гьа гьана 
вири чир жеда! 

– Гьар са кар чириз кIанивиляй Куьн 
журналиствилин факультетдик экечIна-
ни? 

– Эхь. Амма кIелиз башламишдалди, 
гъуьлуьз фена ва зун рекьив гъана: «Им 
гьич дагъустанвийриз кутугай кар туш, 
гъуьлуьк квай дишегьли журналист хьун». 
Хъсан жеда, эгер филфакдик экечIайтIа, 
урус чIалан тарсар гудай отделенидик. Му-
аллимвал – ингье дишегьлидиз лап куту-

«Зун  гьар са декьикьада 
бахтлу тир»

Чна ихтилат ийизвай дишегьли кIевелай инанмиш я, уьмуьр-
да ацалтзавай четинвилер – им уьмуьр гуьзел туш лагьай чIал 
туш. Таниш хьухь, Саният Алимирзаева. Ада текдиз вад аялдиз 
тербия гузва. Мадни ам Дагъустан бинедай чирунал машгъул я, 
ина авай гуьрчег чкаяр туристриз къалурун патал.

гай кIвалах! Интервьюяр итимри къачу-
рай – кIеви хесетрин, галстукни пен жекI 
алай. КIелзавай йисара заз 4 аялни хьана, 
са шумуд сеферда академический отпуск 
къачурдалай гуьгъуьниз, зун универси-
тетдай акъудна. Вад лагьай аялдал кIва-
чел залан тирла, зун Воронеждиз  хъфена. 
Гъуьлуьхъ галаз зун чара хьанвай. И арада 
зун патал виридалайни хъсанди – диде
бубадин патав хьун тир, Дагъустандивай 
яргъа. 

«Шадвилелди яшамиш жез кIан хьуни 
зун къутармишзава»

– Адет яз гъуьлуьхъ галаз чара жезвай 
дишегьлидиз лугьуда: «Эха, сабур ая, абур 
хъсан кIвалахар туш, къуни-къуншийри 
вуч лугьуда, кьилел гъуьл алачиз гьикI хьу-
рай?» Гьа икI мадни… Квезни акI лугьудай-
бур хьанайни?

– Гьелбетда. Гъуьлуьн мукьвабуруз гьа-
сятда чир хьаначир, зун итимдивай къа-
къатайла. Вучиз лагьайтIа, сифте аялди-
лай гъейри, амайбур за вири Воронежда 
ханай. Ана пара къулайвилер ава аял хазвай 
папариз. Идалайни гъейри, жуван диде-
дин патав жезва. Куьмек гузвай. Гьавиляй 
мукь вабуру фикирзавай – Саният мад аял 
хаз фенва. Амма зун элкъвена хъфизвачир. 
ГафарчIалар пара жезвай, заз хъша лугьуз 
тIалабзавай, итимдин багърийри сад хьиз 
зенгер ийизвай, мадни зи дидени гъавур-
да акьазвачир. Зи язухар чIугвазвай – вад 

Кьуршахар кьадайбур, Ирчи Къазакь
ва вердиш тушир гафар

Хизан

аял, итим галачиз! Са бязибуру айибзавай. 
Квез ван атана жеди, садбуру икI фагьумда: 
«Гъуьлуьк квачиз жедалди, кьейитIа хъсан 
я». Чун къакъатунин себеб вуч ятIа, заз лу-
гьуз кIанзавач, амма хизан хуьн патахъай 
са мумкинвал кьванни авайтIа, зун хъфи-
дачир. Эхирни вири мукьвакьилияр се-
кин хьана, закай рахунар акъваз хьана ва 
гьарда вичин уьмуьр башламиш хъувуна. 
Ина чIехи чка кьазва а карди, гьар са касди 
эвелниэвел вичин уьмуьрдикай фикир-
зава. Геж яни, фад яни чарадакай рахунар, 
айибунар акъваз жеда, гьатта вад аял гваз 
чара хьайи папакайни. (хъверзава).

– Куьн диде-бубадихъ галаз 4 йисуз яша-
миш хьайидалай гуьгъуьниз мад элкъвена 
Дагъустандиз хтана. Вучиз?

– Заз университетда кIелунар давамариз 
кIанзавай. Бес заз вад аял авай, заз чизвай, 
са мус ятIани кIвалахални акъвазна кIанда, 
амма диплом гвач! Воронеждин универ-
ситетдиз элкъуьриз хьаначир. Гьавиляй 
Дагъустандиз хтанай. Идалайни гъейри, 
«ваъ, чна куьн кьабул хъийидач» лугьудай 
гафариз акси яз, за жуван мурад кьилиз 
акъудна. И чIавуз яшамиш жедай чкадин 
суал атана вилик. Зун Дагъустандиз пуд 
йисан вилик хтанай. Гьа и арада иниз пара 

кьадар туристар къвез эгечIнай. Иесийриз 
захъ 5 аял авайди чир хьанамазди, кIвал ки-
рида вугун хиве кьазвачир. Зун шегьердин 
вири районра къекъвенай, августдин варз, 
къепака аялар школадиз хъфида, амма за 
гьеле абуруз цIийи школаярни жагъурна-
вач. Гьавиляй, эхиримжи 40 йисан къене 
са ремонтни тавунвай са бицIи  кIвал жа-
гъайла, зун тадигьалда рази хьанай,  гьатта 
ам са къеле я. 

Эвелдай лап четин тир. Кьуд аял
школьник – кьве аялдиз тарсар экуьн 
кьиляй авай, муькуь кьведаз – нисини-
лай. Садбур тухузва, муькуьбур вахчузва, 
гьеле школадиз тефенвай гъвечIи рушни, 
университет, сессия… Галатзавай ва я 
пул бес жезвачир лугьунни герек къвез
вач, мад куьн гъавурда акьазва… Амма, 
чидани вуч авачиртIа? Депрессия авачир. 
Вири гадардай мурад авачир. Зун экуь-
нахъ фад къарагъна, гьуьлел физвай, 
экуьн ярар къаршиламишзавай ва фи-
кирзавай: «Аллагьди гана, заз и шикил 
акваз.» Зун гьич са декьикьадани бахтсуз 
тушир. Зун пара шад я, за гьа икI фагьум-
зава лагьана, им заз тIебиатди, Аллагьди 
ганвай пай я. Заз шадвал гваз яшамиш 
жез кIанда, гьа и карди зун татугайвиле-
рикай къутармишзава. 

«Циб-циб» ва тербия гунин маса 
къайдаяр

– Аялар гьикI авай? Абуруз четин ту-
ширни цIийи чкадив вердиш жез?

Гьелбетда, четир тир. Са бицIи утагъда 
ругуд кас, регьят туш эхир. Зи чIехи рушан 
1213 йис тир. Чаз акьван дар тир хьи, ру-
шаз кIвале вичин пIипI авачир. Идалайни 
гъейри, лугьудайвал, адан яш чIуруди тир, 
чIехи жезвай аял, гармонар… Зи милай-
им, регьимлу руш къвезкъвез заз чир 
 хъжезмачир. Суалар башламиш хьана: 
«Вуна икьван аялар вучиз хана?», « Вун дах-
дихъ галаз вучиз чара хьана?». Гена а вахт 
алатна, исятда чун кьвед мад кIеви дустар 
хъхьанва. Муькуь аялриз, яшар гъвечIи 
тирвиляй, акьван четин хьанач.

– Заз чиз, аялри дидедиз вуж гзаф кIан-
заватIа лугьуз, гьуьжетарзава… Куьн и 
кардиз гьикI килигзава?

– Гзаф аялар авай дидеяр патал тербия гу-
нин са хъсан къайда ава. Ислен югъ са аялдиз 
гузва, саласа – муькуьдаз ва икI мад. Гьеле-
лиг михьиз ихьтин къайдадал завай элячIиз 

 хьанвач, амма и къайдади хъсан бегьер гуз-
ва. Аялдиз чизва: «арбе – зи югъ я», ам гьа 
йикъал вил алаз акъвазда, вичин рикIе авай 
гафар лугьун патал. Са шакни алачиз, аялни 
диде агудзава! Гьелбетда, им акI лагьай гаф 
туш хьи, муькуь йикъара за ам саймишзавач, 
я тахьайтIа, са юкъуз анжах гьа са аялдиз 
дикъет гузва. Им акI лагьай чIал я хьи, гьар 
аялдиз гьафтеда са югъ кьетIенди я. Мадни 
«цибциб» лугьудай къайдани ава (хъверза-
ва). Няниз зун кравутдал ва я чилел ярх жеда 
ва лугьуда: «цибциб, цибциб», аялар зи 
патав катда, вечрен патав катдай цицIибар 
хьиз. За абур къужахламишда ва абрухъ га-
лаз геждалди ихтилатар ийида. И къайдадин 
нетижа ам я хьи, гьар са аялди вич дидедиз 
багьа тирди, дидедиз чпихъ галаз вахт акъу-
диз кIани тирди къалурзава. 

– Эхирдай заз кIвалахдин месэладив 
хквез кIанзава. Куьне лагьанай, «вад аял, 
са гьина ятIани кIвалахна кIанда». ДГУ 
куьне акьалтIарна, амма муаллимвал аву-
нач. Вучиз?

– Заз гид жез кIан хьана. Ихьтин пе-
шедал элячIунал заз тIебиатдихъ авай 
кIанивили ва вири крар чириз кIан хьу-
ни чIехи чка кьуна. За туризмдин рекьяй 
школа акьалтIарна ва и гатуз экскурсияяр 

тухунив эгечIда. Алай вахтунда Дагъус
тандин жуьребажуьре районриз физва, 
анра авай гуьрчег, итижлу чкаяр, агьа-
лияр гьикI  яшамиш жезватIа, квел маш-
гъул ятIа чирзава. Туристар гьиниз туху-
да? Вучвуч, амма иер чкаяр чаз пара ава. 
Гьелбетда, са бязи четинвилерни ацалтда. 
Мисал яз, рекьехуьле авайбур патал ре-
гьятханаяр, фузатI недай чкаяр ва икI 
мад. Идалай гъейри, туристринни чкадин 
агьалийрин арада жезвай къал алай месэ-
лаяр. Бязибуруз туристрин алукIунар бе-
генмиш жезвач. Ина кьилинди мугьманриз 
чи медениятдин, адетрин гъавурда тун я. 
Гьелбетда, дагъ вийриз кутугнавач куьче-
да абрухъ агакьар на: «Им гьи жуьре я вун 
къекъвез вайди, куьруь юбка алаз, квахь 
чи шегьердай!», лугьуз (са бязибуру гьа икI 
ийизва). Им инсандин тербиясузвал, ягь-
сузвал я! Инсандихъ галаз рахаз чир хьана 
кIанда, гъавурда тваз чир хьана кIанда. Гьа 
чIавуз гафари таъсирни ийида. Заз чиз, и 
жуьредин гьуьжетунар мукьвал вахтара 
эсиллагь амукьдач. 

Руслан Бакидов

Хизан

Гьар са дишегьлидиз вичин 
къайгъударвал ийидай, вич 
кIани са кас аваз хьун лазим я

Уьмуьрдин макьам
Хиринду Юсуповна Султанова, РД-дин лайихлу артистка,  
Т. Мурадован тIварунихъ галай Даггосфилармониядин со-
листка гьеле лап жаван чIавуз чи республикадин музыка-
дин уьмуьрдиз, гатфарин гьуьлуьн таза шагьвар хьиз, атана 
акъатнай. Ибур асирдинни цIийи агъзур йисарин эвелар тир.

Гьеле аял кьил яз руша дагъустанви-
яр вичин иер ва къуватлу ванцелди, мани 
лугьунин къайдадалди гьейранарнай. Ада-
лай «АББА» кIватIалдин, Селин Дионан, 
Анастейшидин, Уитни Хьюстонан, Лариса 
Долинадин репертуаррай манияр лугьуз 
алакьзавай. Лугьун лазим я хьи, Москвада 
музыкадин рекьяй кьилин образовани къа-
чудай йисара Хириндудин муаллиим Лари-
са Александровна Долина хьанай.

Къастунал кIеви, залил, чирвилер ва ала-
кьунар, гуьрчег ван авай рушахъ са гьихь-
тин ятIани сирлувални авай. Ам са чIавузни 
маса садазни ухшарди хьанач. Дуьз лагьай-
тIа, лап куьруьз чIарар хкатIай йисара ам 
Деми Мураз ухшар тир. Надинжвал квай, 
фикир желбдай, бажарагълу ва викIегь 
гъвечIи руш аквазакваз чIехи хьана. Гила 
ада саки къад йисан къене Дагъустандин 
Госфилармонияди гьар йисуз кьиле тухуз 
хьайи «ПортПетровскдин ассамблеяяр» 
тIвар алай гегьенш формуда иштиракзавай.

Рушан репертуар дегиш ва гегьенш хьана. 
Дагъустанви тамашачийриз Хиринду Сул-
тановади тамамарзавай са вахтара Муи Гьа
сановади лугьуз хьайи аваррин халкьдин 
манияр хуш тир. Хириндуди хиве кьурвал, 
Муи Гьасановади халкьдин манияр лугьу-
нин къайда ам патал чешне я, гьакIни Ла-
риса Долинади джаздин манияр лугьунин 
тегьерни. 

– Долина бажарагълу педагог я, ада ви-
чин тежриба жегьилрал агакьардай. Адан 
мастерклассар жегьил манидарар патал 
тежрибадин хазина хьайиди я. Адаз жегьил 
манидардин къадир жедай, гьа са чIавуз 
кIеви истемишунарни ийидай, – икI лугьуз, 
вичин муаллим рикIел хкизвай чи редакци-
ядиз мугьман хьанвай Хиринду Султанова-
ди. 

– Амма вокалдин артистдиз чарасуз ла-
зимбур тир алакьунар заз зи рагьметлу пе-

дагог ДонскаяАнисимова Ольга Анатоль
евнади гана. Ам эстрададин манийрин 
«Азадвал ва ният» тIвар алай мектебдин 
бине кутурди тир.

Хиринду, чун икьрар хьанвайвал, редак-
циядиз лагьай вахтунда атана. Чи суьгь-
бетдилай гуьгъуьниз ам «Лезгинка» ан-
самблдин кьуьлерин КIвале вилив хуьзвай. 
Манидар вири чкайрив агакьзава, гзаф кьа
дар концертри, гастролри, корпоративри 
ам куьлягьай вегьезвай кар авач. Им мани-
дардиз неикни машгьурвал гузвай, гьакI
ни ам вичин къуватрихъ, бажарагъдихъ 
агъунвай, уьмуьрди теклифзавай вири 
агалкьунар гъилик ийизвай адан уьмуьр-
дин са девир я. Вичи Хириндуди гьисабза-
вайвал, адан крар са акьван вилик физвач. 

Ада Москвадай Махачкъаладиз хтайдалай 
кьулухъ вичин уьмуьрда гьихьтин дегиш-
вилер хьанатIа, суьгьбетзава.

– Мукьвалмукьвал жезвай кар я: гзаф 
кьадар кастингрилай, манийрин конкурс
рилай кьулухъ, гъалибвилер къачуз тахьа
на, вун жуван алакьунрихъ агъазмачир чIа-
вуз вуна жуван ватандин чилихъ ялда, вун 
жуван ватанда кIвалахун, алакьунар, бажа-
рагъар раиж авун генани хъсан тирдан гъа-
вурда акьада. Вун Москвадилай тафаватлу 
яз, жуван регионда сегьнедал машгьурвал 
къазанмишун артух регьят тирди, гьа инай 
меркездин каналриз акъатунни регьят тир-
дан гъавурда акьада, – лугьузва Хириндуди. 
– Зун са тIимил кагьул инсан я. Заз адми-
нистратор ва я продюсер герек я, зак юзун,  
руьгь кутадайвал. А чIавара захъ ахьтин кас 
авачир, Москвани накъварин чIалахъ же-
дайди туш, гьавайда лугьузвач. Москвада 
вун датIана кардик хьун, вахъ чирхчирар 
хьун, вун кIевелай къастунал мягькем ин-
сан хьун чарасуз я, – лугьузва Хириндуди. – 
Меркезда захъ гьар йикъан кеспи авай – за 
ана аялрихъ галаз кIвалахзавай, абуруз во-

Хиринду
Султанова

Медени инсанар

калдай тарсар гузвай. Амма а мектеб агал-
на, за манияр лугьузвай ресторан патални 
четин месэлар арадал атана. Зун жуван 
 уьмуьрда са вуч ятIани дегишунин фикир-
дал атана. Бизарни хьанвай, кIвалихъни, 
жуван ватандихъни вил хьанвай… Хквез  
кIвачин хьанвайла, Лариса Александровна-
ди, вун гьакъикъатда хъфидай фикирдал 
атанвайди яни, лугьуз са шумудра суал га-
най. А чIавуз заз зун элкъвена мад Москва-
диз хкведай хьиз авай… Амма ингье, 9 йис 
я зун Махачкъаладиз хтана, ина яшамиш 
жезва, кIвалахзава.

Заз ина музыкадин клубдин бажарагълу 
оркестрдихъ галаз жуваз кIани ва жувалай 
алакьдай вири жуьредин стилрин манияр 
тамамардай ихтияр гана: джаз, блюз, соул, 
рок, джазрок, попрок. Идални алава, заз 
жуваз пул къазанмишдай мумкинвални 
 хьана.

Тек са зун туш, дуьньяда машгьур мани-
дарри вирида ресторанра манияр тамамар
завайди я, –  хъверна хьиз лугьузва мани-
дарди.

 Хиринду Махачкъаладиз хтанвайдакай 
чир хьанмазни, адаз Дагъустандин Госфи-
лармонияда солистдин чка теклифнай.

– Сифте сефер яз заз пешекар сегьнедал 
Дагъустандин халкьдин артист, эстрада-

динни симфонический оркестрдин кьилин 
дирижер Мегьамед Абакарован регьбер-
вилик квай Гьукуматдин чIехи халис ор
кестрдихъ галаз манияр лугьудай мумкин-
вал хьанай. 

Хириндуди 2019йисуз Пятигорскда «Эо-
лан арфа» лишандик кваз операдин театр-
рин артистрин арада кьиле фейи академи-
ческий вокалдин конкурсда иштиракнай. 

– Зун тамамарун лазим тир ариядихъ 
къекъвез хьана, заз операда лугьузвай 
жуьреда мани лугьуз кIанзавай, амма Ме-
гьамед Абакаровича заз романс тамамарун 
теклифна, вични академический жуьреда 
ваъ, жуван тIебии хсуси ванцелди. Зазни 
мад са рушаз, эстрададин артистриз хьиз, 
гьатта микрофон гваз мани тамамардай их-
тиярни ганай. Сифте зун рази хьана, амма 
ахпа, муькуь руша репетицида микрофон 
гваз мани лагьайла, зун гъавурда акьуна: 
микрофонди заз баллар тIимил гуда ва за 
конкурсдин чIавуз микрофон гвачиз ор-
кестрдихъ галаз кьве мани тамамарна. Зун 
кьвед лагьай турдизни, ахпа финалдизни 
акъатна, амма анжах жюридин майилрин 
приздин иеси хьана. 

Манидарди ихтилат авурвал, ихьтин 
ажайиб тIвар адаз бадеди гайиди тир, ам 
«нур гудайди», «ишигълуди» лагьай чIал я. 

Мадни ада лагьана хьи, са мукьвакьили-
диз шаз руш хьана, адазни «Хиринду» тIвар 
гана, акI хьайила, Дагъустанда гила кьве 
Хиринду ава.

Хириндудин чина рикIиз чими жедай, 
нурлу хъвер ава. Ам гьа виликдай хьтин 
жегьилди, шумалди, иерди я. Гила Хирин-
ду Юсуповнадин хиве цIийи везифаярни 
хьанва – ам гъуьлуьз фенва, ам бахтлу кай-
вани я.

– Яш пара жердавай ваз вири маса виле-
рай аквада. Вун ваз эвелниэвел вуч лазим 
ятIа, вуч ви уьмуьрда кьилинди ятIа, гъа-
вурда акьада. Идални алава, вун артух са-
бурлу, артух камаллу жеда, инсандиз дуьз 
къимет гуз чир жеда. Гьар са дишегьлидиз 
вичин къайгъударвал ийидай, вич кIани са 
кас аваз хьун лазим я, – лугьузва Хиринду-
ди.

РикIел хквезва, «РикIяйрикIиз тир ма-
нияр» передачадин са программада ам 
кьиле тухузвай Андрей Малахова машгьур 
манидардин хсуси уьмуьрдикайни делилар 
раиж авунай. Ада абур чуьнуьхзавай карни 
авачир!

– Чун виридан вилик квай инсанар я. 
Зун гъавурда ава: Малаховаз зани «Кинса» 
 кIватIалдин солист Абдурагьман Шамилова 
итальян чIалал гьикьван хъсандиз мани лу-
гьузватIа къалурун тIимил яз акуна. Мала-
ховаз шоу – тамаша герек тир! Зи кьисмет 
лагьайтIа – хъверни, шелни гъидай хьтин-
ди я кьван. Уьмуьр туш – халис телешоу я! 
Зи гъуьл залай 34 йисан чIехиди я, зи диде 
чун эвленмиш хьуниз акси тир, исятдани 
езне кваз кьазвач. Чаз чахъ веледар хьана 
кIандай, гьелелиг чун а мураддихъ агакьна-
вач. Ингье гьа ихьтин делилар я ман Андрей 
Малаховаз кIанибур – и крарай ам устад я. 
Идални алава, зани гъуьлуь виридан вилик 
Абдурагьман Шамилов зи гъуьл туширди 
малумарна. Мадни лугьун: а чIавуз эфирдай 
пара чкаяр атIана хкуднавай. Анжах Мала-
хова заз зун френг  рушаз (француженка) 
ухшар я лугьузвай тарифдин гафар туна. 

За Хириндудивай адан иервилин сир вуч 
ятIа лугьун тIалабна.

– Зун датIана кардик ква, ара физ фит-
несдиз физва, заз кIвалахдивай азад вахтар 
гьич авайди туш – лап гьа пакамалай йи-
фен гедждалди гьакI я. Чинив рангар гуь-
цIиз заз кIандач, чIарарни анжах сегьнедал 
экъечIдалди вилик къайдадиз гъана хкатI-
зава. Жуван яш чIехи хьунив зун секиндиз 
эгечIзава, кьуьзуьвиликай къурху авай кар 
авач. Зи танни руьгь пайгарда ава. Алай де-
вир зун патал цIийиди, цIийи къайгъуйрив, 
мурадрив ацIанвайди я. Килигин, ада заз 
вуч гъидатIа, квелди зун шад ийидатIа. Зи 
чIехи мурад, гьелбетда, велед хьун, закай 
диде хьана, чи хизан халис еке хизандиз эл-
къуьн я.

Музыка… Ам гьамиша захъ гала. За чуь-
нуьх тавуна лугьун: заз жуван гуьгъуьнай 
яратмишунрин хъсан ирс таз кIандай. Вахт 
агакьнава. Заз тек са зун патал кхьенвай 
манияр герекзава. Са шумуд мани зун патал 
Тагьир Курачева кхьенва, амма чIехи кьил-
дин концерт патал им гьелелиг тIимил я.

Заз михьи рикIин музыкадиз, муьгьуьб-
батдиз, уьмуьрдиз, ватандиз, хизандиз – 
инсан патал лазим гьар куьз хьайитIани 
бахшнавай суьгьуьрдин концерт яратми-
шиз кIандай.

Виолетта Ратенкова

Зуьгьре
Гьасанова

Бедендин, психикадин ва руьгьдин 
 гьаларай сагъламвал хьана кIанда. 
И жигьетдай авай пайгарвили 
инсан бахтлуди ийида

Иервал квелай
                     гатIунзава

Зуьгьре Гьасанова – Каспийск шегьерда авай машгьур кос-
метологидин центрдин регьбер я. Ада, медицинадин чирвилер 
къачурдалай гуьгъуьниз, пешекар косметологдин везифаяр 
кьиле тухуз къад йис я. Идалайни башкъа, ам фортепианодал 
хъсандиз къугъвада, шикилар чIугвада, гьакIни кикерихъ гел-
къвез итимризни ихтияр авайдакай лугьуз гьар чIавуз гьазур-
ди я. Чахъ галаз авур суьгьбетда Зуьгьре Гьасановади гуьрчегвал 
гьикI арадиз къвезвайди ятIа ва ам гьикI квахьзавайди ятIа, 
гьадакай лагьана.

Жува жуваз къимет гуникай

– Пешекар косметологдихъ галаз суьгь-
бетда за вичикай чарасуз лагьана кIан 
тир са месэла ава. Гьавиляй зун адалай 
гатIунни ийида. Куь фикирдалди, иер ийи-
дай рапаринни скальпелдин куьмекдалди 
инсанри чпин психолгиядин жигьетдай 
четин месэлаяр кьезиларзавай дуьшуьшар 
гьикьван ава?

– Заз чидайвал, клиентрин цIуд про-
цент – ибур чебчпиз усалбур яз акваз, 
чпин чинин кIалубар дегишиз кIанзавай-
бур я. Психиатрияда ихьтин термин, гаф 
ава – дисморфофобия. Яни, инсандиз ви-
чин винелпатан акунар бегенмиш туш. 
Дагъустанда гзаф пай рушариз чпин нер 
иерди тушиз аквада. Абуруз ам цIийикIа 
«хкатIиз» кIан жезва. Са кар ава, операци-
дин нетижада нер авайдалай иерди тежез
вай дуьшуьшар пара я. Ам тIебиисуз жуь-
рединди жезва.

– Заз чиз, рушариз чпиз и кар акваз-
вач.

– Дуьз я, операци авурла, абурун рикI 
чкадал хквезва. Амма им вахтуналди жез
вай разивал, шадвал я. Чебчпиз иербур 
туширбур хьиз аквазвай рушарив а гьисс 
са вахтундилай мад агат хъийида…

– Месела, адаз вичин чапла ябни маса 
патахъ элкъвенвайди хьиз аквада…

– Эхь, гьакI я. Инсан вичин психоло-
гиядин, гуьгьуьлдин месэлаяр амай кьван 
ам вичин винел патан акунрал нарази яз 
амукь да. Ихьтин клиентар зи патав атай-
ла, за абуруз лазим авачир процедураяр 
тавун патал тагькимариз алахъда. Гагь зун 
зи мураддихъ агакьда, гагь ваъ. Консуль-
тацидин вахтунда, зун атанвайда вичин 
психологиядин сагъламвилин жигьетдай 
шаклу авуртIа, зи меслятдиз яб гузвачтIа, 
за ахьтин инсандин кьил кьадач.

Картуфрикай, биришрикай

– Къуй ахьтинбурув руьгьдин пайгарвал, 
вич-вичел разивилин гьиссер ахгат хъуву-
рай. Гила Куьне гуьрчегвал квелай гатIун-
датIа, гьам лагь…

Сагъламвал ва гуьрчегвал

– Сагъламвилелай… Акьуллу жегьилар 
и кардин гъавурда авазва. Абур чпин сагъ
ламвилихъ гелкъвезва, зарар авай тIуьнар 
недач, гьа икI абур чпин акунар генани 
гуьрчег ийиз алахъзава. Косметологди а 
иервал яргъалди абурув гумукьдайвал куь-
мекзава.

– Гуьрчегвал барбатI ийизвайди вуч я? 
Къайдасуз уьмуьрдилай гъейри…

– Залан фикирар. «Вири крар писзава, 
пака генани пис жеда…» лугьуз, датIана 
тIуьруькьуьмдик квай инсандивай гуьр-
чегвал фад къакъатда. 

– Куьне гьикI фикирзава: алай девирдив 
гекъигайла, виликрай инсанри кьуьзуь хьун 
артух секиндиз кьабулзавайни? Лугьун 
чна, са къанни цIуд йис идалай вилик.

– Абур 90 лагьай йисар тир. А чIавара 
кьуьзуь хьуникай фикирдай мажалар ава-
чир, инсанри ужуз картуфар гьинай къа-
чуда лугьуз фикирзавай. Чинал жезвай 
биришар нин рикIел къвезвай? Адалайни 
виликан йисара инсанрин мурад аялриз 

образовани гун тир. Адалайни виликан де-
вирра – инсанрин мурад кьуьзуь жедалди 
амукьун тир. Алай вахтунда виликан къай-
гъуйрикай са кьадарбур амач. За лугьудач, 
виликрай кьуьзуь хьуни садакни къалабу-
лух кутазвачир. Инсанрихъ яшайишдин 
четин шартIара маса дердияр пара авай. 
Исятда инсанривай чпин сагъламвилиз, 
иервилиз артух фикир гуз жезва, парабу-
рухъ ахьтин шартIар ава. Гьавиляй алай 
девирда жегьилвилин йисар яргъалди да-
вам жезва.

Итимни инсан я

– Дагъустанда итимарни косметолог-
дин патав финиз, абуруз и кардикай регъуь 
тахьуниз гьикI килигзава? 

– А кардикай регъуь хьун лазим туш. За 
итимар патал «Alnazafa» тIвар алай салон 
кардик кутунва. Заз чизва: Интернетда 
«Итимар гьи йикъал атанватIа килиг – ма-
никюр ийиз салондиз физва. Абур гьихь-

тин дагъвияр хьурай!» лугьуз кхьизвайбур 
ава. И центрдиз чин гуьрчегардай рапар 
ягъиз къвезвайди туш. Гзаф итимрихъ ки-
керинни хамунин сагъламвилин жигьет-
дай месэлаяр ава. Чна и рекьяй абуруз 
куьмек гузвайди я. Маникюрдин пата хъай 
лугьун хьи, ам сагъламвал патал кьиле ту-
хузвайди я. Дагъустанвийрикай гзафбур 
спортдин залра жезва, анрани хамуник, 
кикерик квак (грибок) акатун мумкин я. 
Бес и чIавуз итимар пешекарривай куьмек 
кIанз фин айиб авай кар яни? Квак ака-
туникай хуьдай махсус лакар авайди я. За 
мадни хълагьин: иервал сагъламвилелай 
гатIунзавайди я. Гьар са акьуллу инсан вич 
сагълам ийиз алахъда – и кардал гьам ди-
шегьлияр, гьам эркекар машгъул хьун ла-
зим я.

– Яни, куьна итимар лацу халатар, чи-
нал афнайрин патар алаз ацукьзавайди 
туш ман?

– Ваъ, гьелбетда. Чиди гигиенадин-
ни сагъламвилин центр я. Итим патал 
лагьай тIа, виридалайни хъсан салон – тре-
нажеррин зал я.

Куьне лугьуда, фортепиано ина куьз я?

– Инсанар иербур ва сагъламбур авун 
– им хъсан кар я. Амма гьар са карда га-
латни жезвайди садазни сир туш. Ял ядай 
декьикьайра Куьн квел машгъул жезва?

–Яратмишунрал. Скульптура, шикилар 
чIугун, хъенчIи къапар расун – ингье ибур 
зи рикI аладардай крар я. Зи рикI гъиле-
ралди са вуч ятIани расунал гзаф алайди 
я. Им рикIин эмир я лагьайтIани жеда. Са 
вуч ятIани расна куьтягьайла, заз ам са низ 
ятIани багъишиз кIан жеда.

– Куь яратмишунрин асул мана вуч я?
– ТIебиат. Инсан, адан таж.
– Куьн машгъул хьайи виридалайни 

ажайиб кIвалах гьим я? Белки балугъар 
кьадай гимида аваз океандиз экъечIна, са 
шумуд вацра балугъар кьаз хьанатIа?

– Ажайиб дуьшуьш за фортепьяно маса 
къачуна, адал, музыкадин рекьяй обра-
зовани авачиз, жуважуваз четин «Secret 
Garden» гьава ягъиз чир авуникай ибарат 
хьана.

– Гьа са макьам ягъиз чирна, бес хьана-
ни?

– Завай гьи макьам хьайитIани ягъиз 
жезва, амма пешекарвилин дережадив 
агакьзавач. Нотаяр чирна, нотайрай тек са 
гьа макьам чириз алакьна. Адалай артухан 
дережаяр къачудай вахтар авач. Гьавиляй 
фортепьяно гзаф вахтара кардик квачиз 
амукьзава.

– Эхирдай заз ихьтин са суал гуз кIан-
зава. Инсан гуьрчег гьикI ийидатIа, чна 
лагьанай. Бес ам бахтлуди куь ийида?

– Бедендин, психикадин ва руьгь-
дин  гьаларай сагъламвал хьана кIанда. И 
жигьетдай авай пайгарвили инсан бахтлу-
ди ийида.

Руслан Бакидов

Сагъламвал ва гуьрчегвал

Профессиональный модельер обозна-
чила основные модные тенденции в этом 
году в Дагестане и дала советы дагестан-
ским женщинам, что носить в этом сезоне. 
Так, по ее словам,  мода – это индивиду-
альность и возможность самовыражения. 
Главное – не бояться экспериментировать 
и создавать уникальные образы, при этом 
оставаться верным себе и придерживаться 
своего стиля.

Каждый новый сезон вызывает острое 
желание чтото менять и стремиться к 
новым горизонтам, и немаловажным в 
этом вопросе является обновление гар-
дероба – приобретение новинок, которых 
так хотят женские сердца, истосковавши-
еся за зиму и весну по продолжительным 
прогулкам. 

В этом модном сезоне нас ждет эффект
ное обновление палитры и внимание к 
мелочам, а главным трендом остается 
стремление к индивидуальности и свободе 
самовыражения через стиль.

– Для меня важно следить за последни-
ми модными тенденциями и адаптировать 
их к дагестанской культуре и традициям. 

Советы
художника-модельера 
на лето и осень
2024 года

Абидат Багомедова, выпускница отделения «Модельер-конструктор» 
ДПК и ХГФ, ученица Веры Агошкиной на отделении ДПИ и ДГПУ, лауре-
ат и призер конкурсов-фестивалей: творческой молодежи  Махачкалы 
«Без границ», I и ІV международных конкурсов «Русский силуэт», Высо-
кой моды национального костюма «Этно-эрато». Работала над созда-
нием костюмов для ансамблей «Лезгинка» и «Дагестан». В Фестивале 
«Феродиз»  представила коллекцию «Родина», посвященную 100-летию 
Расула Гамзатова, где заняла 1 место.



55

3 / 2024Мода и стиль

Сейчас очень модно носить одежду в стиле 
oversize в пастельных  тонах.

Очередной ренессанс переживают ме-
таллики, традиционной популярностью 
пользуется пастельная палитра. А одна из 
самых значимых новинок нынешней ве-
сны – сочный желтый, и интерес к нему 
вряд ли угаснет этим летом. Теплый жел-
тый и его оттенки, особенно светлопер-
сиковый, ассоциируются с солнцем. Этот 
цвет гармоничен, и образ в родственных 
оттенках может стать идеальным решени-
ем для тех, кто стремится стать центром 
внимания, и позволит женщинам Дагеста-
на выглядеть стильно и элегантно в любое 
время года без кричащего эпатажа. 

В своих коллекциях я стараюсь комби-
нировать элементы дагестанского стиля 
с модными тенденциями, и получается 
стильный образ с «нотками» Дагестана. Да, 
так делают многие наши соотечественни-
цы, одеваясь на работу или на торжество. 
Мы же хотим чувствовать себя удобно и 
уверенно в том, что носим.

Металлики –  тренд сезона. Они ворва-
лись в моду в конце 2010х, но вскоре были 

Для меня важно следить за последними 
модными тенденциями и адаптировать 
их к дагестанской культуре  
и традициям. 

незаслуженно отодвинуты на задний план. 
Некоторые стилисты даже пытались объ-
явить эти цвета антитрендами.  Сегодня 
металлики продолжают свое триумфаль-
ное шествие по городским улицам. Они 
уместны и в светлое время суток, если 
уравновесить баланс композиции просто 
серыми оттенками. Например, к серебри-
стому костюму подойдет спокойный серый 
жакет и базовая простая обувь. 

Этот год открывает широкий вы-
бор текс тиля. Натуральный хлопок, лен, 
шерсть уже вряд ли можно назвать трен-
дами – эти ткани с нами надолго, и мало-
вероятно, что они когдато потеряют ак-
туальность.

Снова в моде и выбеленный деним
джинса, его едва ли можно назвать новин-
кой, но сегодня на него снова обращено 
внимание. Важно использовать эту осо-

бенность, чтобы подчеркнуть достоинства.  
Выбеливание – один из способов актуали-
зировать тренды прошлых сезонов, кото-
рые еще не успели надоесть.

  Абидат  Багомедова прокомментиро-
вала и то, что женщины предпочитают 
покупать готовую одежду, а не шить на 
заказ.

 – Я бы не сказала, что люди не шьют, 
может быть, просто концепция  немного  
поменялась. Сейчас это не традиционное 
ателье, как раньше было. Это шоурум, 
цеха, где отшивается одежда и продается 
в магазинах, а мы приходим и покупаем.

Да и дизайнеров от этого меньше не 
стало. Мне, наоборот, кажется, что в Рос-
сии, и в Дагестане в частности, появилось 
больше дизайнеров одежды, чем в 90х го-
дах. Да и вещи сегодня можно выбрать на 
любой вкус и карман.

Радует, что большинство наших жен-
щин перестали покупать все самое доро-
гое. Это считается давно не модным.

Вот и в этом году одна из популярных 
тенденций – стильные джинсы и простая 
футболка или обычная повседневная оде-
жда: юбкаблузкапиджак, но дорогие 
очки, сумка, другие аксессуары. 

Сейчас никого ничем не удивишь, и 
наши люди стали проще на это смотреть, – 
подчеркнула Абидат Багомедова.

Виолетта Ратенкова

Дать уйти,
чтобы
вырос!

Советы психолога

Ко мне обратилась женщина 60 лет. 
Есть муж, сын 38 лет (женат и трое де-
тей), живут все вместе. Муж на пенсии по 
старости (инвалид 2 группы), уже не мо-
жет обеспечивать семью. Сын не имеет 
постоянной работы, да и попытки искать 
ее не делает...

Невестку не устраивает работа, кото-
рую ей предлагают: то график не нра-
вится, то зарплата. Она тоже сидит дома, 
якобы «смотрит» за детьми, хотя они 
ходят в школу и в детский сад, которые, 
кстати, оплачивают родители мужа…

Мать работает днем и берет ночные де-
журства, чтобы хоть както прокормить-
ся. Женщина очень устала, по сути, она 
одна обеспечивает семью.

Когда сын был маленький, родители 
решали все его проблемы. Сын подра-
стал, проблемы росли, но родители снова 
их сами и решали.

Не дали ему уехать учиться в другой 
город, отмазали от службы в армии. Же-
нили на той, кого выбрали сами. Каждый 
шаг его жизни был предопределен и рас-
считан родителями.

А он, может, поначалу и сопротивлял-
ся: хотел поехать учиться в другой город, 
хотел отделиться от родителей – ему не 
дали. Вот он и смирился... 

Нельзя препятствовать!
Если с детства препятствовать самоопре-
делению ребенка, то у него может сфор-
мироваться:

низкая самооценка;
несамостоятельность;
желание уйти от реальности.

Дайте ему самому пройти все этапы взро-
сления и становления личностью, иначе в ста-
рости вы столкнетесь с отсутствием у вашего 
ребенка  чувства ответственности и желания 
решать самому свои проблемы.

Дети не могут быть детьми до бесконечно-
сти, хоть вы и считаете их таковыми.

Очень важно очертить границу, при 
которой  вы финансово больше не будете 
вкладываться в ребенка (уже во взрослого).

Взрослый «ребенок» должен осознать, 
что он сам уже обязан обеспечить и себя, 
и свою семью, и еще помогать родителям!!!

Это ненормально, когда взрослые дети  
живут с родителями и за счёт родителей!  
И ничего постыдного  в этом не видят. 

Как бы грустно это ни было, но винова-
ты сами родители.

Всем добра и мира!

Ваша К.А.С.

Помогите своему ребенку
стать счастливым!!!
В этой жизни!

Лет в 8 моя дочь изрекла: «Мама, давай 
не будем навязывать друг другу свои вку-
сы». Договорились. В свои 8 я зачиты-
валась «Алисой…» великого сказочника 
Л.Кэрролла. Мне казалось, сегодня дети 
должны любить те же книги. Ведь они вне 
времени. Но договор есть договор. Это 
решение оказалось ключевым в развитии 
наших с дочерью литературных предпоч-
тений.

Детство в 90е было лишено мобильни-
ков, компьютеры имелись у продвинутых, 
интернет – у избранных. Об электронных 
книгах впервые узнали в 1998 году. При-
ключенческая литература ещё дарится на 
День рождения. Друзья любезно препод-
носили в пёстрой упаковке «Пятнадца-
тилетнего капитана» или «Белого Ягуара 
– вождя араваков». Но меня не отпускали 
текстыэксперименты, книгилабиринты, 
ребусы. Благо был выбор. 

Помню, преподаватель филфака ДГУ 
Алиева Раиса Раджабовна рассказывала о 
своём военном детстве. Отцы – на фрон-
те, матери – на заводах. Холодными зим-
ними вечерами семья собирается у керо-
синовой лампы. Страшные мысли о войне 
можно побороть чтением. Выручали кни-

ги, имевшиеся в домашней библиотеке, – 
«Капитанская дочка» Пушкина и «Война 
и мир» Толстого. Как побулгаковски… И 
вот с 67 лет Раиса Раджабовна, слушаю-
щая чтение вслух мамы, потом читающая 
по слогам, затем – бегло, знала наизусть 
абзацы тёплых великих текстов. А в моём 
детстве… «Волшебник Изумрудного горо-
да» А.Волкова, «Три толстяка» Ю.Олеши, 
«Старик Хоттабыч» Л.Лагина, «Хроники 
Нарнии» К.Льюиса  и др.

Конечно, лидировали в этом списке 
«Приключения Алисы в Стране чудес» и 
«Алиса в Зазеркалье». Композиция и стиль 
сказок вдохновили меня в 8 лет на рукопис
ное издание в четырёх экземплярах пове-
сти о моём коте Пушке. Главы звучали так: 
«Глава первая, в которой мы знакомимся с 
Пушком», «Глава третья, из которой мож-
но узнать о гастрономических предпочте-
ниях Пушка» и т.д.

Многогранность, многозадачность языка 
порождает аллюзии, которые мог создать 
только «человек и пароход», или писа-
тель, математик, логик, философ, диакон 
и фотограф в одном лице. Безумие и хаос 
в гармонии с порядком и равновесием, че-
ловеческие возможности в столкновении 
с нечеловеческими желаниями, право на 
выбор в борьбе с правом на ошибку – сюр-
реалистический путь, который проходит 
с невероятной лёгкостью сознание и под-
сознание Алисы и который так велик для 
маленького ребёнка, но так знаком взрос
лому. Воображение должно быть готово 
поработать, когда приступаешь к чтению 
любой книги, а «Алиса…» и вовсе захваты-
вает в такой поток, из которого уже не вы-
браться никогда. Не могу представить своё 
поэтическое движение без врезавшихся в 
память языковых экспериментов из «Бар-
маглота»: Варкалось. Хливкие шорьки / 
Пырялись по нове…

 «Алиса…» оказала большое влияние на 
развитие фэнтези. Собственно, по этой 
причине я и полагала наивно, что дочке 
она должна понравиться. Литературове-
ды отмечают аллюзии и рифмы в книгах 
«Бессердечная» М.Мейер, «Нон Лон Дон» 
Ч.Мьевиля, «Никогде» Н.Геймана, «В ка-
ждом сердце – дверь» Ш.Макгвайр, «Десять 
тысяч дверей» А.Харроу и т.д.

В начале 2000х появилась сенсация, 
явление под названием «Гарри Поттер» 
Дж.Роулинг. В тот момент это был просто 
бестселлер, объединивший юных и взрос
лых, читающих и равнодушных. Помню, 
как «Философский камень» оказался в 

Что мы
читали?



59

3 / 2024

Что сегодня
читают
подростки?

Старшее поколение убеждено в том, что 
современным детям не интересны кни-
ги. Попробуем разобраться. 21 век – время 
интернета и прогресса. ITискусство до-
полняет или заменяет живое. Все осталь-
ное, оставшееся в обычном, живом виде, 
автоматически становится устаревшим. 
Клиповое мышление подростка затрудняет 
чтение того же Л.Толстого с его описания-
ми природы Российской империи долгими, 
размеренными абзацами. 

Сейчас, когда подростки живут в соцсе-
тях, у них есть доступ к ярким эмоциям и 
легкому дофамину. Нужно здесь и сейчас, 
побольше и всего быстрее. Гораздо инте-
реснее услышать голос с экрана монитора: 
«Ваша империя спасена, вы смогли отсто-
ять честь короны!», чем думать о вечных 
душевных муках крестьянки. Из этого и 
выстроился вкус тинейджеров. От книг 
они ждут эмоций, острых, голливудских 
сюжетов.

Детектив, триллер – излюбленные жан-
ры современных детей. Для некоторых 
ещё важно, чтобы в основе были реальные 

Круг чтения

классе: толстую папку с прошитыми ли-
сточками, распечатанными мамой на ра-
боте, принёс мой одноклассник. В классе 
сформировалась очередь из желающих 
прочитать, место в которой заняла и наша 
учитель русского языка и литературы. 
Это неповторимое ощущение: мы были на 
равных с нашей Ириной Борисовной. Она 
должна была познакомиться с книгой од-
новременно с нами, и книга могла вызвать 
отклик или пролететь мимо. Мы обсужда-
ли книгу, а не изучали. Мы были равными 
читателями.

Читательский опыт формирует нас, 
определяя кругозор, словарный запас, кре-
ативность и во многом нравственные за-
коны, по которым мы живём. 

Счастье, что наши дети читают, вопреки 
расхожему мнению.

Марина Гаджиева, 
педагог, заместитель начальника

методического отдела УО г. Махачкалы

события. Их аргумент – бессмысленность 
выдуманных историй. Особенно если речь 
идёт о медицине, о работе правоохрани-
тельных органов, ложь и гротеск неу-
местны и, наверное, аморальны. «Как от-
делаться от мысли, что читаешь выдумку, 
где каждая вторая строчка – вымысел?» – 
слова моей одноклассницы. 

С.Фитцек – одобренный капризной ау-
диторией автор детективов, созданных в 
сотрудничестве с адвокатами и судмедэк-
спертами. Коллегой в работе над романом 
«Отрезанный» был М.Тсокос – профессор и 
самый известный судмедэксперт Берлина. 
Не меньшим успехом пользуются Ф.Тильо, 
Ю  Несбё, для ценителей более высокого 
стиля – Д. Браун.

Если просмотреть аккаунты книжных 
блогеров, легко заметить, что не все пи-
сатели попадают под одобрение молодых 
читателей. То есть, если мы говорим, что 
дети предпочитают определенный жанр, 
это не значит, что все авторы и направле-
ния попадают в топ. 

Один из главных страхов старшего поко-
ления – бездумное впитывание подрост-
ками всего без разбора – я считаю небез-
основательным, но устаревшим. Просто 
сейчас иные способы отбора и его выра-
жения. Соцсети, каналы, сообщества – все 
это порой настоящее поле брани между 
читателями, авторами.

Многих с миром книг знакомит жанр 
фэнтези, фундамент которого – вымыш-
ленный мир, близкий часто к реальному 
Средневековью. Наибольшую популяр-
ность и обсуждаемость имеют Н.Щерба, 
В.Авеярд, Бардуго, Л.Арден и Э.Хантер 
– среди 1014летних. Для подростков по-
старше – Дж.Кристофф. Легендарным со-
бытием в этом жанре считается «Гарри 
Поттер». Фанаты перечитывают, строят 
невероятные теории о прошлом героев.

Быстро развивается фанфик – совре-
менное и уже самостоятельное направле-
ние в литературе – сочинение фанатов по 
какомулибо произведению с отличной от 
оригинала линией сюжета. Это поле для 
начинающих писателей. Они пробуют себя 
в доступной, интересной форме. Созда-
ются фандомы – огромные группы людей, 
объединенные любовью к какомулибо 
произведению. Это настоящие технограды 
в интернете для творческих людей. 

В эту же категорию входят целые на-
правления, объединяющие людей из раз-
ных стран и континентов, – манги и ман-
хвы. Это те же комиксы, что были у людей 

в советское время, только модернизиро-
ванные и выполненные в азиатском стиле. 
В новеллах существуют свои законы, своя 
система рисовки и написания, специфич-
ны процесс создания и структура текстов.

Фикбук – сайт, где публикуют фанфики, 
куда начинающие писатели приходят про-
бовать, ошибаться, учиться у тех, кто уже 
прошел этот этап. Более опытные там же 
создают живые и сложные работы.

Современные предпочтения подростков 
– не всегда чтото поверхностное и понят-
ное. Современное искусство специфич-
но, но терпимо ко всему – в этом всем его 
сила. Выбор молодых людей всегда пугал 
старшее поколение. Это нормально. Вот и 
сейчас литература способна вводить лю-
дей постарше в ступор. Однако если в ней 
разобраться, хотя бы немного, легко уви-
деть, насколько она многогранна, потен-
циальна и интересна.

Пенс Алина,
ученица 8 класса гимназии № 38

г. Махачкалы

Имрам Мусаханов – выходец из Дагестана, преподаватель 
Крийя-йоги, музыкант, мультиинструменталист.

Вдохновляет своим опытом и мудрыми наставлениями на 
лекциях, семинарах и ретритах, помогая тысячам людей
понять цель жизни, обрести радость и гармонию.

Несколько слов о самой прекрасной 
части нашего человечества, нашей 
Вселенной – мы говорим о женщинах 
и об аспекте женственности: о 
матерях, дочерях, супругах, сестрах. 
Мне бы хотелось передать то, 
насколько важно женщинам понять 
свою суть, свою природу.

Имрам
  Мусаханов

О красоте
Любая женщина хочет сохранить 

свою молодость и красоту. Многие, 
например, наносят макияж. Если 
женщина смотрит на себя в зеркало 
и ей чтото не нравится, то это 
записывается в её сознании, что 
после имеет своё отражение в теле. 
Поэтому если женщина наносит 
макияж в плохом настроении, эта 
программа может быть записана 
на весь день. Важно хотя бы на 
мгновение себя обрадовать, чтобы 
из этого состояния приукрасить ту 
божественность, которая есть в вас. 
Однажды одну поэтессу спросили, 
почему она не использует косметику, 
на что она ответила: «Я не хочу 
портить красоту», – в этом тоже есть 
правда. 

Философия жизни

О роли женщины в семье
Женщина – это хранительница 

очага, человек, от которого зависит 
внутренняя жизнь семьи, то, 
насколько семья будет гармоничной. 
Допустим, муж приходит с 
работы в напряжении. Ему нужно 
расслабиться. Я всегда говорю, что вы 
можете встретить его, поухаживать, 
подать ему еду и только после этого 
задать вопросы, которые нужно 
решить. Сначала ему необходимо 
переключиться с внешнего мира, где 
много борьбы и противостояния, на 
внутреннее состояние покоя. Дайте 
ему время. От женщины очень многое 
зависит. Её внутренняя уверенность 
в том, что ее семья, её муж самые 
лучшие – независимо от того, 
какой сейчас период в жизни – это 
программа, которая распространяется 
на всех членов семьи.

О приготовлении пищи
Когда вы подаёте пищу с любовью 

и с мыслью о том, что бы вы хотели 
для ваших детей и близких, – так вы 
программируете их на благополучие. 
Постарайтесь думать позитивно, 
даже если, на первый взгляд, сейчас 
всё не очень хорошо. Когда женщина 
готовит пищу с такой подачей, 
это всегда чувствуется. И такой 
посыл обязательно начнет влиять 
на близких самым благоприятным 
образом.

О саморазвитии
У вас всегда есть возможность 

развиваться, наблюдая за собой 
и своими реакциями со стороны. 
Когда вы хотите преобразовать 
свои негативные черты характера, 
это можно сделать, начав смотреть 
на себя со стороны, формируя тем 
самым новую личность, повысив 
самооценку, осознавая свою 
значимость. Мужчина – добытчик, 
а женщина – хранительница очага. 
Кто с любовью хранит очаг? Кто 
поддерживает огонь жизни? Именно 
мать, жена, а затем дочь как будущая 
супруга.

О замужестве
Ко мне часто обращаются женщины 

с вопросом о том, как устроить 
свою жизнь, встретить мужчину 
и выйти замуж. Часто в это время 
ощущается неуверенность внутри. 
Дорогие женщины, матери, если 
вы прямо сейчас будете думать и 
проживать чтото так, как вы бы 
хотели, чтобы это было, и будете 
находиться в этих ощущениях, то вы 
перестроите сознание, а сознание 
перестроит реальность в сторону 
будущего, о котором вы мечтаете. Это 
касается всех тех, кто хочет изменить 
свою жизнь к лучшему. Если вы 
переживаете, что попадётся не тот 
жених, который должен быть, и так 
далее; настраивая себя негативно, вы 
тем самым притягиваете эту энергию. 
Важно думать позитивно, чтобы 
сформировать в пространстве то, 
что благоприятно для вас. Поэтому, 
если мужчина знает о силе женской 
энергии, об этой стихии и научится 
управлять этой стихией, то его крылья, 
заранее очищенные женской любящей 
рукой, поднимут его очень высоко.

Философия жизни

Подготовил Руслан Бакидов

Пожелание всем
женщинам

В первую очередь, важно научиться 
себя уважать. От вас зависит не 
только ваша жизнь, но и жизнь ваших 
близких. Улыбайтесь независимо ни 
от чего. Когда мать или супруга в 
состоянии покоя и радости, супруг 
тоже расслабляется. Относитесь к 
супругу как к проявлению высшего 
начала. Вы не являетесь дополнением, 
вы являетесь целым, если мы говорим 
о супружестве. Относитесь к своей 
семье как к проявлению магии жизни, 
великому подарку. Начните верить 
в это. Подавайте пищу так, чтобы 
она меняла сознание ваших близких 
в лучшую сторону. Заглядывайте 
внутрь себя по возможности – мы это 
называем медитацией. Не думайте 
о негативе или о том, что нужно 
исправить в себе. Сосредоточьтесь на 
ваших возвышенных качествах. Удачи 
вам и благополучия! 

О воспитании
детей

Нужно научиться воспитывать 
детей, не воспитывая их, а 
воспитывая себя. А для этого уже 
в процессе вынашивания ребенка 
важно следить, как мы мыслим, о чём 
мы думаем. Когда ребенок родился, 
мы должны, наблюдая за ним, создать 
условия, при которых он проявит 
свою суть. Я сторонник того, чтобы 
сначала позволить детям проявить 
свои внутренние качества. Нам 
важно понять, какие у ребенка есть 
таланты, способности, проявления, 
чтобы знать, как с ним правильно 
взаимодействовать. Любой ребенок 
творчески настроен. Любой ребенок 
рождается с талантами: это может 
быть рисование, пение. Если их не 
развивают, эти нейронные связи 
впоследствии распадаются, и уже 
в 1516 лет ему может казаться, что 
у него нет музыкального слуха, 
например, и так далее. 

Отвечая на вопрос, как избавить 
ребенка от зависимости к гаджетам, 
скажу так: этим необходимо 
заниматься с рождения. Мобильные 
телефоны должны быть нам в 
помощь, от родителей зависит 
принцип воспитания. Необходимо, 
чтобы ребенок был чаще на свежем 
воздухе, на природе. Также от 
матери зависит то, как будет 
чувствовать себя ребенок в квартире. 
Женщина порой чувствует, как 
должна быть расположена мебель, 
это её мировосприятие, её дом, 
её Вселенная. Если мать была 
раздражена чемто, пока готовила 
пищу, ребенок не будет спокойным. 
Дети показывают нам, кто мы. 
Ребенок всегда берёт пример с матери 
и отца. 

